
ብር 10.00          4ይ ዓመት     ቑፅሪ 14    7 ለካቲት   2016    ዓ.ም          ሓሙስ

ገፅ 2 ገፅ 4

መዘከርታ ዓወት ዓድዋ ትእምርቲ ሰዓራይነት 
ህዝቢ ኢትዮጵያ

መኣርግ ገ/ሄር

ኣዲስ ኣበባ፡- ዓወት ኩናት ዓድዋ ዝምጥን መዘከርታ  
ኣብ ኣዲስ ኣበባ ምስርሑ ነዚ ናይ ሓባር ታሪኽ ዝኾነ ዓወት 
ኩናት ዓድዋ ዓቒብካ ናብ ወለዶ ብዝግባእ ንምሕላፍ ዘለዎ 
ረብሓ ልዑል 'ዩ ክብሉ  ናይ ታሪኽ ሙሁር፣ ጋዜጠኛን 
ፀሓፍን መምህር ግርማይ ገብረፃድቕ ገሊፆም። 

መምህር ግርማይ ምስ ጋዜጣ ወጋሕታ ኣብ ዝነበሮም 
ፃንሒት ከም ዝገለፅዎ፤ንዓወት ኩናት ዓድዋ ዘዛኻኽር 
ሙዝየም ኣብ ኣዲስ ኣበባ ምስርሑ ዓብዪ ረብሓ ኣለዎ፤ 
ኣዲስ ኣበባ ናይ ኣፍሪካ ዋና ከተማ 'ውን ምስ ምዃና 
ተተሓሒዙ ብዙሕ ሰብ ብቐረባ ነቲ ታሪኽ  ክመሃረሉ 
ዘኽእል 'ዩ፤ ናብ ዓድዋ ክኸድ ዝኸኣለ ከይዱ ክርኢ ኣለዎ፤ 
ክኸድ ዘይከኣለ ድማ ኣብዚ ብቐረባ ንምርኣይ የኽእሎ፡፡

እቲ መዘከርታ ብዝበለፀ ታሪኽ ናብ ወለዶ ንምሕላፍ 
ዝሕግዝ ምዃኑ ዝገለፁ መምህር ግርማይ፤ ሙዚየም 
ምስርሑ  ዓብዪ ረብሓ ኣለዎ ክብል እንተለኹ ንዓወት 
ኩናት ዓድዋ ታሪኽ ካብ ምዕቓብን ምዝኽኻርን ሓሊፉ ኣብ 
ናይ እቶት ቱሪዝም ዘለዎ ግደ 'ውን ኣዝዩ ልዑል 'ዩ ክብሉ 
ገሊፆም፡፡ 

ናይ ዓድዋ ታሪኽ ናይ ኩሉ ህዝቢ ኢትዮጵያ ብምዃኑ 

መዘከርታ ኩናት ዓወት  
ዓድዋ  ታሪኽ ብዝበለፀ 
ንምዕቓብ ዘለዎ ግደ 
ልዑል ምዃኑ ተገሊፁ

መዘከርታ ኩናት ዓወት  ዓድዋ...ናብ ገፅ 6
ስምምዕነት ፕሪቶርያ ውፅኢት...ናብ ገፅ 6

‹‹ሰራሕተኛን ፃዕራምን ኢድ ሃገር 
ከምዝቕይር ጅግጅጋ ፅቡቕ ኣብነት ‘ያ››

ኣብ ክልል ትግራይ ካብ...ናብ ገፅ 6

መሰረት ገብረዮሃንስ 

ኣዲስ ኣበባ፡- ኣብ ክልል ትግራይ 51 ሽሕ ሄክታር 
መሬት ብመስኖ ሓጋይ  ከምዝተሸፈነ ናይቲ ክልል ቢሮ 
ሕርሻን ሃፍቲ ተፈጥሮ  ኣፍሊጡ፡፡ ካብዚ 'ውን 11 ሚልየን 
ኩንታል ምህርቲ ንምርካብ ተተሊሙ እናተሰርሐ 'ዩ፡፡ 

ኣብ ክልል ትግራይ ካብ መስኖ 
ሓጋይ 11 ሚልየን ኩንታል 

ምህርቲ ትፅቢት ይግበር

ኣይተ በሪሁን ኣረጋዊ

መሰረት ገብረዮሃንስ

ኣዲስ ኣበባ፡- ኹናት ሰሜን ኢትዮጵያ ጠጠው ንምባል 
ኣብ ፕሪቶሪያ ዝተፈረመ ስምምዕነት ሰላም ውፅኢት 

ስምምዕነት ፕሪቶርያ ውፅኢት መትከል ንፀገማት ኣፍሪካ 
ኣፍሪካዊ ፍታሕ ከምዝኾነ ተገሊፁ

መትከል ንፀገማት ኣፍሪካ ኣፍሪካዊ ፍታሕ ከምዝኾነ 
ሚኒስትር ወፃኢ ጉዳይ ፌዴሪኢ ኣምባሳደር ታዬ ኣፅቀስላሴ 
ገሊፆም፡፡ቋንቋ ኣምሓርኛ ናይ ሕብረት ኣፍሪካ  ስራሕ ቋንቋ 
ንክኸውን ሓቲቶም፡፡

መበል 44 ስሩዕ ኣኼባ ቤት ምኽሪ ኣፈፀምቲ ስራሕ 
ሕብረት ኣፍሪካ ትማሊ ዝተጀመረ እንትኾን፤ኣብቲ ኣኼባ

ዓወት ዓድዋ ንዝክሮ...ናብ ገፅ 6

መኣርግ ገ/ሄር

 ኣዲስ ኣበባ፡- ንዓድዋ ንዝኽሮ ሃገር ንምድሓን 
ህይወቶም ዝሰውኡ ጀጋኑ ንምዝካርን ዝግብኦም ክብርን 
ቦታን ንምሃብ 'ዩ  ክብላ ፕረዚደንት ሳህለወርቅ ዘውዴ 
ተዛሪበን፡፡

ኣብዝሓለፈ ሰንበት ብዛዕባ ዓወት ኩናት ዓድዋ ዝገልፅ 
ሙዚየም ተመሪቑ ኣብ ዝተኸፈተሉ እዋን ፕረዚደንት 
ሳህለወርቅ ዘውዴ ተረኺበን ኣብ ዘስመዐዖ መደረ፤ ሎሚ 
ንዓድዋ ንዝኽሮ ሃገር ንምድሓን ህይወቶም ንመስዋእቲ 
ዝገበሩ ጀጋኑ ንምዝካርን ዝግበኦም ክብርን ቦታን ንምሃብን 
ኢና ኢለን።

ንናይና ጥራይ እንተይኮነስ ንናፅነትን ማዕርነትን 
ኹሎም ፀለምቲ ህዝቢታት ዝተቃለሱ ጀጋኑና ተስፋ ዝሃበ 
ዓወት 'ዩ፤ ኮይኑ ግና እዚ ዓወት እዚ ክሳብ ሕዚ ዝዝከረሉ 
ቦታ ዘይምንባሩ ገሊፀን። ሕዚ እቲ መዘከርታ ኣብ ማእኸል 
እታ መዲና ክህነፅ ምግባሩ ዓብዪ ተግባር 'ዩ ኢለን፡፡ 

ዓድዋ ንሃገርና ጥራሕ ዘይኮነስ ካብ ጭቆናን 
መግዛእቲን ናፃ ንምውፃእ ናይ ዝተቃለሱ ህዝቢታት 
ዓወት 'ዩ ዝበላ እተን ፕረዚደንት፤ ኣብ መንጎና መንደቕ 
እንተይሃነፅና ኣስፍሒና ከም ዓወት ኣፍሪቃ ክንሓስብ 
የድሊ፡፡ 

ብተወሳኺ ቐዳማይ ሚኒስትር  ዶክተር ኣበይ 
ኣሕመድ ኣብቲ ስነ ስርዓት ምረቓ ተረኺቦም ከምዝበልዎ፣ 

ዓወት ዓድዋ ንዝክሮ ሃገር ንምድሓን ህይወቶም ዝሰውኡ
 ጀጋኑ ወለድና ክብሪ ንምሃብ 'ዩ

ኢትዮጵያ ምስ ክብራን ናፅነታን ንምስግጋር ዓወት ኩናት 
ዓድዋ ዘዛኻኽር ሙዚየም ምድላው ኣድላይ 'ዩ፡፡ 

እቲ ሕዚ ዘሎ መንግስቲ ዘይክምቹ ክኾን ይኽእል 'ዩ፤ 
ኢትዮጵያ ግን ኩሉ ግዜ ምችውቲ 'ያ ዝበሉ እቶም ቀዳማይ 
ሚኒስትር፤ ኣብ መንግስቲ ብዘለና ቒም ሒዝና ነዚ ዝኽሪ 
ዓወት ዓድዋ ምንሻው "ንሓርነትና ዋጋ ዝኸፈሉ ኣቦታትና 
ምርኻስ 'ዩ" ኢሎም።

ዓለም በፂሓቶ ዘላ ቴክኖሎጂ ወሪስና ሃገርና ዘይነልማዓ 
እንተኾይና፣ ታሪኽ ኣቦታትና ንምውራስ ከም ንፅገም 
ብምጥቓስ፤ ከምዚ ዘደንቕ መዘከርታ ዋላ ካልኦት ፀለምቲ 
ህዝቢታት ክሰርሑ እንተኸኣሉ ከም ናይ ዓድዋ ጀጋኑ ግና 
ክኾኑ ከምዘይክእሉ ገሊፆም።

ዓወት ኩናት ዓድዋ ድሕሪ 128 ዓመታት ንኢትዮጵያ

       • ኣምሓርኛ ናይ  ሕብረት ኣፍሪካ ስራሕ ቋንቋ ንኽኸውን  ሕቶ ቀሪቡ

ፎ

፡ 
ሓ

ዱ
ሽ

 ኣ
ብ

ርሃ



መኣርግ ገ/ሄር

ኣዲስ ኣበባ፦ ሰራሕተኛን ፃዕራምን ኢድ ሃገር 
ከምዝቕይር ጅግጅጋ ፅቡቕ ኣብነት ‘ያ ክብሉ ቀዳማይ 
ሚኒስትር ኣብይ ኣሕመድ (ዶ/ር) ገሊፆም።

ቀዳማይ ሚኒስትር ኣቢይ ኣብዚ ሰሙን ኣብ ክልል 
ሶማል ኣብ ዝርከቡ ዝተፈላለዩ ፕሮጀክትታት ልምዓት 
ዑደት ኣካይዶም።

ቀዳማይ ሚኒስትር ኣብይ ኣሕመድ (ዶ/ር) ኣብቲ 
እዋን፤ እቲ ዑደት ብዙሕ ትምህርቲ ዝተረኸበሉ ምዃኑ 
ብምጥቋም፤ ሰራሕተኛን ፃዕራምን ኢድ ሃገር ክቕይር ከም 
ዝኽእል ከተማ ጅግጅጋ ፅቡቕ ኣብነት ምዃና ሓቢሮም።

ክልል ሶማል ንሃገርናን ኣብ ምብራቓዊ ኣንፈት 
ንዝርከባ ጎረባብቲ ሃገራትን ዓብዪ ማእኸል ዕዳጋ 
ኮይና ክተግልግል ከምትኽእል ዘርኢ ‘ዩ ዝበሉ እቶም 
ቀዳማይ ሚኒስትር፤ ብሓፈሻ ኣብ ክልል ሶማል ዝተረኽበ 
ሰላምን እቲ ኣመራርሓ ብዝገበሮ ፃዕሪን ልዑል ቁጠባዊ 
ምንቕቓሕ ከምዝተራእየ ገሊፂም።

ኣብቲ ክልል ህንፀት መሰረተ ልምዓት፣ ኣብ ሕርሻ፣ 
ጥዕና፣ ትምህርቲ፣ እቶትን በጀትን ዕብየት ይርአ 
ከምዘሎ ብምጥቋም፤ እዚ ስራሕ እዚ ተጣናኺሩ ክቕፅል 
ከምዝግባእ ኣንፈት ኣቐሚጦም።

ኣብ ክልል ሶማል ተጀሚሮም ዘለዉ ስራሕቲ 
ልምዓት እንተፅዒርናን ሰላምና ከነረጋግፅ እንተኽኢልናን 
ደረጃ ህይወት ወዲ ሰብ ኣብ ሓፂር ግዜ ክብ ክብል ከም 
ዝከኣል ዘርኢ ‘ዩ ኢሎም።

ቅድሚ ሰለስተ ዓመታት ጅግጅጋ ምናልባት ሸውዓተ 
ወይ ሸሞንተ ኪሎሜትር ዝሽፍን ሓንቲ ኣስፋልት ፅርግያ 
ጥራይ ዝነበራ ከተማ ‘ያ ነይራ። ኣብዚ ሕዚ እዋን 
ግና ልዕሊ 40 ኪሎ ሜትር ዝንውሓቱ ናይ መኪና፣ 
ብሽክለታን ናይ እግረኛታትን መንገዲ ህንፀት ይዛዘም 
ኣሎ። ብመንፅር ፅርግያታት ኣብ ክልል ሶማል ካብ 2 ሽሕ 

ኪሎሜትር ዘይንእስ ፅርግያታት ይስራሕ ኣሎ ኢሎም።
ኣብ ዝሓለፉ ሰለስተ ኣርባዕተ ዓመታት 68 

ከተማታትን ብዙሓት ወረዳታትን ክልል ሶማል 
24 ሰዓታት ሓይሊ ኤሌክትሪክ ይረኽባ ከምዘለዋ 
ኣፍሊጦም።

ኣብ ዘፈር ጥዕና፣ ቅድሚ እቲ ለውጢ ኣብቲ ክልል 
ትሽዓተ ሆስፒታላት ጥራይ ‘የን ነይረን። ድሕሪ እቲ 
ለውጢ ግና 11 ተሃኒፀን ‘የን። እቲ ኣብ ጅግጅጋ ዝረኣናዮ 
ገዚፍን ዝተማለአን ሆስፒታል ንጎረባብቲ ሃገራት ‘ውን 
ኣገልግሎት ከምዝህብ ኣረዲኦም። 

 ኣብ ከተማ ጅግጅጋ ንቐፃሊ ብዙሕ ተኽሊ ምትካል፣ 
ካብ ዲዛይን ወፃኢ ዝኾኑ ኣባይቲ ክስተኻኸሉ ከምዝግባእ 
ብምጥቋም፤ ከምዚ እንተድኣ ኮይኑ  ጅግጅጋ ኣብ ዝቕፅሉ 
ሓሙሽተ ወይ ዓሰርተ ዓመታት ኣማራፂ ርእሰ ከተማ 
ክትከውን ከምእትኽእል ሓቢሮም።

ኣብ እዋን እቲ ዑደቶም ሕድሳት ዝተገበረሉ ሪፈራል 
ሆስፒታል ሸህ ሓሰን ያባሬ ጅግጅጋ ኣብ ዞባ ሸበሌ ወረዳ 
ቤርዓኖ ዝለምዕ ዘሎ ስራሕቲ ልምዓት መስኖ፣ ሓዱሽ 
ህንፃ ቤት ምኽሪ እቲ ክልል ከምኡ’ውን ምንቕስቓስ 
ካልኣይ ዙርያ ፕሮጀክት ፅሩይ ዝስተ ማይ ከተማ ጅግጅጋ 
ተመልኪቶም፡፡

ኣብ ክልል ሶማል ከተማ ጎዴ ዝርከብ ሓዱሽ 
ዝተሃነፀ መዕርፎ ነፈርቲ ኡጋስ ሚራድ መሪቖም ዝኸፈቱ 
እንትኾኑ ኣብ ዝተፈላለዩ ልምዓታዊ ፕሮጀክትታት ‘ውን 
ዑደት ኣካይዶም።

ብተወሳኺ ምስ ቀዳማዊት እመቤት ዝናሽ ታያቸው 
ፋብሪካ ሕሩጭን እንጀራን ጅግጅጋ ኣመሪቖም፤ እቲ 
ፋብሪካ ብቤት ፅሕፈት ቀዳማዊት እመቤት እናተሰርሑ 
ካብዘለዉ ‹‹ሰብ ተኮር›› ፕሮጀክትታት ሓደ ምዃኑን 
ከምዚኦም ዝበሉ ኣብ መላእ እታ ሃገር እናተሃነፁ ካብ 
ዝርከቡ 12 ፋብሪካታት መበል ሻሙናይ ምዃኑን እቶም 
ቀዳማይ ሚኒስትር ኣፍሊጦም።

ዩኒቨርስቲ መቐለ ኣብ ሃገራዉን ዞባ ቀርኒ ኣፍሪካን ዘድሃበ ዓለም ለኸ ዋዕላ ሰላም  ኣሳሊጡ
ኣዲስ ኣበባ፡- ዩኒቨርስቲ መቐለ ኣብ ሃገራዉን ዞባ 

ቀርኒ ኣፍሪካን ዘድሃበ ዓለም ለከ ዋዕላ ሰላም  ኣሳሊጡ፡፡
ኣብቲ ዋዕላ ዝተፈላላዩ ሓለፍቲ ስራሕ መንግሰቲ 

ፌደራልን ክልልን ፣ ኣመራርሓ ምምሕዳር ከተማ መቐለ ፣ 
ተወከልቲ ተመዛበልቲ ወገናት ፣መራሕቲ ሃይማኖት ፣ነበር 
ፕሬዝዳንታት እቲ ዩኒቨርስቲን ተሳቲፎም፡፡

ዕላማ እቲ ዋዕላ ዩኒቨርስትታት ኣብ ህንፀት ሰላም 
ከበርክትኦ ዝግባእ ኣበርክቶን ፀገማት ብሰላማዊ መንገዲ 
ብዘተ ንፍታሕ ኣብ ዝብል ዛዕባ  እንትኾን፣ብዝተረከበ 
ኣንፃራዊ ሰላም ስራሕቲ ልምዓት ክቀላጠፉ ዝተተለሙ 
ትልማታት ኣብ ሽቶ ንክበፅሑ ኣንፈታትን  መፍትሒ 
ንምቕማጥ ከምዝኾነ ተገሊፁ፡፡

ኣብቲ መድረኽ ብደረጃ ሃገር ተጀሚሩ ዘሎ ከይዲ 
ስምምዕነት ሰላም ንምጥንኻርን ዘላቒ ንምግባርን ሙሁራን 
ኣብ ሰላምን ዕርቅን ማእኸል ገይሮም ክሰርሑ ከምዘለዎም 
ተገሊፁ።

 ኣብቲ ዋዕላ ብሙሁራት ዉሽጢ ዓድን ወፃእን ኣብ 
መፍትሕታት ጎንፅን ምርግጋፅ ዘላቒ ሰላምን ኣመልኪቶም 
መፅናዕታዊ ፅሑፋት ቐሪቦም ተዘትዩሎም።

ካብ ዝተፈላለያ ዩኒቨርስታት ሃገር ዝመፁ ሙሁራትን 
ካልኦት ብምስታፍ ዩኒቨርስቲ መቐለ ዘዳለዎ ዓለም ለኸ 

መድረኽ ሰላም፣ ዘለዉ ጎንፅታትን ኣፈላላያትን ብሰላማዊ 
መንገዲ ንምፍታሕ በሪ ዝኸፍትን ስለዝኾነ ዝንኣድ ምኻኑ 
ዝጠቐሱ ተሳተፍቲ፤ እንተኾነ ዘላቒ ሰላም ንምምፃእ ካብ 
ፅንሰ ሓሳብ ብምዉፃእ ኣብ ባይታ ዘሎ ፀገም ብምፍላይን 
ብባህላዊ ዕርቅን ምርግጋፅን ሰላምን ትኹረት ገይርካ 
ክስራሕ ይግባእ ኢሎም።

 ኣብቲ ዋዕለ ዝተረኸቡ ሚኒስትር ዴኤታ ሚኒስቴር 
ሰላም ከረዲን ተዘራ(ዶ/ር)  ሰላም ዋሕስ ህንፀት ሃገር 
ስለዝኾነ ሰላም ንምስባኽ ስለዝመፃኹም ነመስግን ክብሉ  
ገሊፆም።ሰላም ኣብ ዘይብሉ ልምዓት ኣይሕሰብን፣ ሰላም 
ዋሕስ ህንፀት ሃገር ‘ዩ  ኢሎም።

ዶክተር ከረዲን ተዘራ፣ እቲ ብደረጃ ሃገር ዝካየድ ዘሎ 
ከይዲ ስምምዕነት  ሰላም ክጠናኸርን ዘላቕነት ክህልዎን 
ሙሁራት ኣብ ምጥንኻር ሰላም ትኹረት ገይሮም  
ንክሰርሑ ኣገንዚቦም።

መሰረታዊ ሕቶታት ህዝቢ ብምግንዛብ ንምፍታሕ 
ከምኡ’ውን ሕብረ ብሄራዊ ሕውነት ንምጥናኻር ዝሕግዝ 
መድረኽ ‘ዩ ዝበሉ ድማ ኣፍቲ ዋዕላ ተሳታፊ ዝኾኑ 
ፕሮፌሰር  ኣሰፋ ፍስሃ  ‘ዮም።

እቶም ፕሮፌሰር ከምዝገለፅዎ፤ ካብ ህዝቢ ትግራይ 
ጀሚሩ ኣብ ቀርኒ ኣፍሪካ ዘሎ ህዝቢ ንሰላም ቀርኒ ኣፍሪካ 

‹‹ሰራሕተኛን ፃዕራምን ኢድ ሃገር ከምዝቕይር 
ጅግጅጋ ፅቡቕ ኣብነት ‘ያ››

- ቀዳማይ ሚኒስትር ኣብይ ኣሕመድ (ዶ/ር)

ክቃለስ ከምዘለዎ ሓቢሮም፡፡
ክሳብ ሐዚ ኣብ ሃገርና ዝተመዝገቡ ዓወታት 

ተጠናኺሮም ንክቕፅሉ፤ ካብ ድሑር ፖለቲካዊ ኣረዳድኣ 
ንኽንርሕቕ ዝሕግዝ መድረኽ ከምዝኾነ ፕሮፌሰር ኣሰፋ 
ፍስሃ  ገሊፆም።

ኣብ ሚኒስቴር ትምህርቲ ፈፃሚ ስራሕ ጉዳያት 
ምሕደራ ላዕለዎት ትካላት ትምህርቲ ዶክተር ሰሎሞን 
ኣብርሃ ብወገኖም፣ ኣብ ዝሓለፉ ዓመታት ብዝተኻየደ 

ኣዕናዊ ኲናት ኣብ ትምህርቲ ዓበይቲ ክሳራታት 
ከምዝበፅሑን ጎንፅታት ንምፍታሕ ሰላማዊ ዘተ ቐንዲ 
መማረፂ ‘ዩ ኢሉ ዩኒቨርስቲ መቐለ ዝወሰዶ ተበግሶ 
ንኢዶም።

  ላዕለዎት ትካላት ትምህርቲ ኣብ ስርዓተ ትምህርተን 
ጉዳይ ሰላም ኣካቲተን ትምህርቲ ክህባ፣ መፅናዕቲ መሰረት 
ዝገበረ ዘተ ኸካይዳን ኣብ ህንፀት መናእሰይ ክሰርሓን 
ዶክተር ሰሎሞን ፀዊዖም።                                                         

ኣዲስ ኣበባ፡- ኣብ 20 ከተማታት ክልል ኦሮሚያ ‘’ሕብረ 
ብሄራዊ ሕውነት ንዘላቒ ሰላምን ኩለ መዳይ ምዕባለን’’  
ብዝብል ቴማ  ህዝባዊ ዘተ  ኣብ ዝሓለፈ ቀዳም ተኻይዱ፡፡

ኣብቲ ዘተ ላዕለዎት ሓለፍቲ ስራሕ መንግስቲ ኣብ 
ዝተፈለላዩ ዛዕባታት ጠመተ ብምግባር ምስ ዝተፈላለዩ 
ክፋላት ሕብረተሰብ  ተዛትዮም.፡፡ እቲ መድረኽ ዘተ 
መሰረታዊ ሕቶታት ሕብረተሰብ ብምግንዛብ ኣብ ምፍታሕን 
ሕብረ ብሄራዊ ሕውነትን ሃገራዊ ሓድነት ኣብ ምጥንኻርን 
ሓጋዚ መድረኽ 'ዩ ተባሂሉ።

ኣብ ከተማ ኣዳማ ኣብ ዝተሳለጠ መድረኽ ዝተረኸቡ 
ኣይተ ኣረጋ ሓዊሱ፣ ርእሰ ምምሕዳር ክልል ኦሮሚያ ኣይተ 
ሽመልስ ኣብዲሳን ካልኦት ላዕለዎት ሓለፍቲ ስራሕ መንግስቲ 
ፌዴራልን ክልልን ተረኺቦም።

ርእሰ ምምሕዳር ክልል ኣምሓራ ኣይተ ኣረጋ ከበደ፣  
ንምርግጋፅ ዘላቒ ሰላም ፈተናታት ብሓባር ምስዓር ትፅቢት 
ይግበር ክብሉ ገሊፆም። ንምርግጋፅ ዘላቒ ሰላም ፈተናታት 
ብሓባር ምስዓር ትፅቢት ይግበር ኢሎም።

መንግስቲ ኣብ ዝተፈላለዩ ከባቢታት ዘጋጠሙ ፀገማት 

ኣብ ከተማታት ክልል ኦሮሚያ ህዝባዊ ዘተ ተኻይዱ
ፀጥታ ብምፍታሕ ዝተጀመረ ልምዓት ንምቕፃል ጠመተ ሂቡ 
ክሰርሕ 'ዩ ኢሎም።በቢብርኩ ዘጋጥሙ ፈተናታት ብሓባርን 
ብምውዳድን ምምካት ከምዘድሊ እውን ተዛሪቦም።

ኣይተ ሽመልስ ብግደኦም፣ መሰረት ዓወታትና ተሳትፎን 
ሓድነትን ህዝቢ'ምባሎም ኣብ ቤት ፅሕፈት ጨንፈር ብልፅግና 
እቲ ክልል ዝረኸብናዮ ሓበሬታ የረድእ።

ኣብ ምምሕዳር ከተማ ሸገር  ምክትል ርእሰ ምምሕዳር 
ክልል ኦሮሚያ ኣወሉ ኣብዲ፣ ርእሰ ምምሕዳር ክልል ደቡብ 
ኢትዮጵያ ጥላሁን ከበደ፣ ሚኒስትር ኢንዱስትሪ መላኩ 
ኣለበል፣ ከንቲባ እታ ከተማ ተሾመ ኣዱኛ(ዶ/ር)ን ካልኦት 
ላዕለዎት ሓለፍቲ ስራሕ መንግስቲ ፌዴራልን ክልልን 
ተረኺቦም'ዮም።

ህዝቢ ዘልዕሎም ሕቶታት ልምዓትን ሰናይ ምምሕዳርን 
ብምግንዛብ ንምፍታሕ ከምኡ'ውን ህብረ ብሄራዊ ሕውነትን 
ሃገራዊ ሓድነትን ንምጥናኻር ዝሕግዝ መድረኽ 'ዩ ተባሂሉ።

ብተወሳኺ ህዝቢ፣ ክሳብ ሐዚ ዝተመዝገቡ ዓወታት 
ተጠናኺሮም ንክቕፅሉን ካብ ድሑር ፖለቲካ ክርሕቕን 
ዘኽእል ዘተ ከምዝኾነ ተገሊፁ።

በሪሁ ኣረጋ

ኣዲስ ኣበባ:- ስርዓት ገምጋምን ፈተናን ትምህርቲ 12 ክፍሊ 
ስብራት ትምህርቲ ዝርከበሉ ብርኪ ንምፍላጥ ከምዘኽኣለን ኣብ 
ቀፃሊ ‘ውን ስነ-ምግባራዊነት ንምፍጣር ኣብ ግምት ዘእተወ 
ምዃኑ ሚኒስቴር ትምህርቲ ኣፍሊጡ። 

ብመሰረት እቲ ሓዱሽ ካሪኩለም ትምህርቲ ዝተዳለዉ 
ልዕሊ 20 ሚሊዮን መምሀሪ መፅሓፍቲ ድሕሪ ክልተ ኣዋርሕ 
ናብ ኣብያተ ትምህርቲ ከምዝበፅሑን ልዕሊ 11 ሽሕ ንዝኾኑ 
ኣብያተ ትምህርቲ ምሉእ ሕድሳት ከምዝተገበረን ‘ውን 
ኣፍሊጡ።

ፕሮፌሰር ብርሃኑ ነጋ ኣብ ዙርያ ምምሕያሽ ፅርየት 
ትምህርትን ሓፈሻዊ ኣፈፃፅማ ዘፈር ትምህርትን ኣመልኪቶም  
ምስ ሚድያታት ውሽጢ ሃገር ኣብ ዝገበርዎ ቃለ-ምልልስ 
ከምዝገለፅዎ፤እቲ ሓዱሽ ስርዓተ ትምህርቲ ደረጃ ብደረጃ 
ተግባራዊ እናተገበረ ይርከብ። 

ስርዓት ገምጋምን ፈተናን 12 ክፍሊ ዝተረፈ ፀገም 
ንምፍላጥ፣ ንምፍላይን ኣብ ስርዓተ ትምህርቲ ስነ-ምግባራዊነት 
ንንፍጣርን ‘ዩ ዝበሉ ፕሮፌሰር ብርሃኑ፤ ስርዓት ገምጋምን 
ፈተናን ኣብ ፈተና 12 ክፍሊ ተግባራዊ ዝተገበረ ስብራት 
ትምህርቲ ዝርከበሉ ብርኪ ንምፍላጥ ምዃኑ ተዛሪቦም።

ካብ ምጭብርባርን ምቅድዳሕን ዝፀረየ ፈተና እንተዝወሃብ 

ስርዓት ገምጋምን ፈተናን ስብራት ትምህርቲ ዝርከበሉ 
ብርኪ ንምፍላጥ ኣኽኢሉ ኣሎ 

• ልዕሊ 11 ሽሕ ንዝኾኑ ኣብያተ ትምህርቲ ምሉእ ሕድሳት ተገይሩ

ናብ ላዕለዋይ ትምህርቲ ክኸይድ ዝኽእልን ዘይኽእልን ምፍላይ 
ኻልኣይ ዕላማ እቲ ትግበራ ምዃኑ ‘ውን ሓቢሮም።

ምስ ፍታሑ ዝተትሓሓዘ ስነ-ምግባራዊነት ኣብ ውሽጢ 
ማሕበረሰብ ትምህርቲ ምፍጣር መሰረታዊን መበል ሳልሳይ 
ዝጥቀስን ‘ዩ ኢሎም።

ዝርግሐ መምሀሪ መፅሓፍቲ ካልኣይ ብርኪ ትምህርቲ 
ኻልኣይ ዙር 20 ሚሊዮን ቅዳሕ ድሕሪ ክልተ ኣዋርሕ ሕትመቱ 
ተዛዚሙ ከምዝበፅሕ ዝሓበሩ ፕሮፌሰር ብርሃኑ፤ ሎሚ ዓመት 
ምጣነ ኻልኣይ ብርኪ ተምሃሮ እንተንኣሰ ሓደ መፅሓፍ ንክልተ 

ስርዓት ገምጋምን ፈተናን...ናብ ገፅ 6

ፕሮፌሰር ብርሃኑ ነጋ

መሰረት ገብረዮሃንስ

ኣብ ደቡብ ኣፍሪካ ከተማ ፕሪቶርያ ዝተገብረ  
ስምምዕነት ሰላም ስዒቡ  ኣብ ትግራይ ዓብዪ  ናይ 
ሰላምን  ዳግመ ህንፀት ተስፋ ከምተፈጠረ  ዝፍለጥ 
'ዩ፡፡ ተበፂሑ ዘሎ ስምምዕነት ሰላም ዓብዪ ተስፋ 
ሒዙ ብምምፅኡ ህዝቢ ኢትዮጵያ ብፍላይ ህዝቢ 
ትግራይ ካብቲ ገጢምዎ ዝነበረ ከቢድ መከራ ዘናገፎ፤  
እፎይታ ዝፈጠረሉን 'ዩ ነይሩ፡፡ ህዝቢ ትግራይ ድማ 
ደላዪ ሰላምን ልምዓትን 'ዩ፤ ሰላም እንተረኺቡ ሰሪሑ 
ህይወቱ ክቕይር ዝኽእል ህዝቢ 'ዩ፡፡ ስለዚ ንቲ ሰላም 
ኣዚዩ ይደለዮን ይብህጎን፡፡

ብምኽንያት ዝነበረ ኹናት ብዙሕ ህዝቢ 
ብሕማም፣ ጥሜትን ኩናትን ህይወቱ ከምዝሳኣነ 
ዝዝከር 'ዩ፡፡ ኣብዚ ሐዚ እዋን እንተናእሰ ብመሰረት 
ስምምዕነት ሰላም  መሰረታዊ ግልጋሎታትን ሰብኣዊ 
ሓገዛት ብምብፃሕ ብዙሓት ፀገማት ምቅላል ተኻኢሉ 
'ዩ፡፡ እዚ ስምምዕነት ሰላም ተጠናኺሩ ንክቕፅል 
ተግባራዊነቱ ክረጋገፅ ከምዝግባእ እዚ ድማ ንህዝቢ 
ትግራይ ኢሉ ‘ውን ንሃገር ብጣዕሚ ወሳኒ ‘ዩ፡፡ ህዝቢ 
ትግራይ ካብ መከራን ስቃይን ናፃ ዝወፀሉ ኣጋጣሚን 
ኸዚ 'ውን እንተኾነ ኣብቲ  ስምምዕነት ዝድረኸ ተስፋ 
ሒዙ 'ዩ እናተጉዓዘ ዘሎ፡፡

 በቲ ኩናት ብዙሓት ዕንወታት ምፍፃሞም 
ዝፍለጥ ‘ዩ፡፡ እዚ ዕንወት  ብዝበለፀ ኣብ ትግራይ 
ዋላ ይኹን ኣብ ክልል ዓፋርን ኣምሓራን 'ውን 
ብዙሓት መሰረታዊ ልምዓታት ካብ ጥቕሚ ወፃኢ 
ኮይኖም ህዝቢ ካብ መረበቱ  ‘ውን ተፈናቒሉ ‘ዩ፡፡ 
ኣብዚ ዝዓነወ ልምዓት ንምክሕሓስ ክልቲኦም ኣብ 
ቕርሕንቲ ዝነበሩ ወገናት ተወሃሂዶም ኣብ ልምዓት 
ብምንጣፍ ሃገርና ካብቲ ኣትያቶ ዘላ ፀገም እትወፀሉ 
ኩነታት እናተርኣዩ 'ዮም።ዝተበፅሐ ስምምዕነት ሰላም 
ኣብ ተግባር ትኹረት ተገይረሉ ኩሉ ክፍፀም ህዝቢ 
እናሓተተ ይርከብ፡፡

በዚ መሰረት ድማ ድሕሪ ስምምዕነት 
ፕሪቶሪያ መንግስቲ ፌደራልን ግዝያዊ ምምሕዳር 
ክልል ትግራይን ብምትሕብባር ብዝሰርሕዎ 
ስራሕ ውፅኢት ከምተረኸበን ተስፋ ዘለዎ ከይዲ 
ከምዘሎን እናተርኣየ 'ዩ። ድሕሪ ስምምዕነት ሰላም 
ፕሪቶሪያ መንግስቲ ፌዴራልን ግዚያዊ ምምሕዳር 
ክልል ትግራይን ብምትሕብባር ብዙሓት ስራሕቲ 
ተግባራዊ ብምግባሮም ምኽንያት ብዙሓት ዓወታት 
ተመዝጊቦም ኣለው።

ኣብ መላእ ትግራይ ብኹናት ዝዓነዉ መሰረተ 
ልምዓታት ድሕሪ እቲ ስምምዕነት ሰላም  ዳግማይ ናይ 
ምህናፅ ስራሕቲ እናሰርሐ ይርከብ፤ ካብቶም ዳግማይ 
ህንፀት ዝተገበረሎም እቶም ብርክት ዝበሉ ግልጋሎት 
ምሃብ ጀሚሮም 'ዮም፤ ኣብ ትግራይ ዝርከባ ኩለን 
ዩኒቨርስትታት ስራሕ ጀሚረን፣ ሆስፒታላትን 
ጣብያታት ጥዕናን ስራሕ ጀሚሮም፤ ድሕሪ እቲ 
ድርድር  ትራንስፖርት ኣየር ምኽፋቱ ብዙሕ ፀገም 
ክፈትሕ ከምዝኸኣለን፤ ግልጋሎት ቴሌ  ምጅማሩ፤ 
መስመራት ኤሌክትሪክ ብምፅጋን ግልጋሎት 
መብራህቲ ምጅማሩ፤ ግልጋሎት ባንኪ ክጅመር 
ከምዝኸኣለን ኣብ መብዛሕተኦም ቦታታት ግልጋሎት 
እናተውሃበ ከምዝርከብን፤ ኢንዱስትሪ ድማ ኣብ 
ክልል ትግራይ ፋብሪካታትን ካልኦት ግልጋሎታትን 
ድሕሪ እቲ ስምምዕነት ዝተጀመሩ 'ዮም። እዚ ዓብይ 
ስጉምቲ ‘ዩ፤ ግና ካብቲ ዝበፅሐ ዕንወት እዚ እኹል 
ንከይኸውን ይኽእል ጅማሮታቱ ግና ዝናኣድ 'ዩ።

ክልል ትግራይ ብመንፅር ዝነበሮ ፀገም እቲ 
ዝተገበረ ሓገዝ እኹል ኣይኮነን ፡፡ ካብዚ ንላዕሊ ‘ውን 
ክሕገዝ ይግባእ። እዚ ክስራሕ ዝኸኣለ መንግስቲ 
ፌዴራል ምስ ግዚያዊ ምምሕዳር ክልል ትግራይ 
ብምዝታይን ብምይይጥን ብዝገበሩዎ ልዑል ስራሕ 
ውፅኢት 'ዩ፡፡ ተጠናኺሩ 'ውን ክቕፅል ግድን 'ዩ፡፡ 

ዘይተመለሱ ሕቶታት 'ውን ትኹረት ክግበረሎም 
ይግባእ፤ ዝተመዛበሉ ኣብ ምምላስ ሕቶ መሬት 
ይግበአኒ ሕጋዊ ብዝኾነን መልክዑን ጎንፂ ከይፈጠረ 
ብዘተን ሰላማውን ብዝኾነ መገዲ ምፍታሕ ከምዘድሊ 

ርእሰ ኣንቀፅ  ናፃ ሓሳብ
እዚ ዓምዲ ኣብ ዝተፈላለዩ ፖለቲካዊ፣ 

ኢኮኖሚያዊን ማሕበራዊን ጉዳያት ዜጋታት ናፃ 
ሓሳቦም ዝህብሉ እዩ። ኣብዚ ዓምዲ ዝወፅኡ 

ፅሑፋት ናይ ክፍሊ ምስንዳእ ቅዋም አይኮኑን። 

ልዕሊ ሓደ ክፍለ ዘመን ታሪኽ ኣለዎ። ብዙሓት ምእንቲ ናፅነት ክቡር ህይወቶም ኣወፍዮም። በዚ ድማ 
ንባዕዳዊ መግዛእቲ ዝመፅአ ሓይሊ መኪቶም፣ስዒሮም-ኢትዮጵያውያን ቅድሚ 128 ዓመታት ኣብ ኹናት ዓድዋ። 
ኢትዮጵያዊያን  ከም መርበብ ሓቢሮም ሓድነቶም ኣጠናኺሮም ኣፍሪካውያንን ፀለምቲ ህዝብታት ዓለምን 
ዝኾርዕሉ ብድሙቕ ሕብሪ ዝተፅሓፈ  ዓወት ዓድዋ ኣመዝጊቦም፡፡እዚ ዓወት ናይ ኩሎም ኢትዮጵያውያንን 
ኣፍሪካውያንን ድሙቕ ዓወት'ዩ።

ዓወት ኹናት ዓድዋ  ኩሎም ህዝብታት ዓለም ማዕረ ምዃኖም ዘረጋገፀ፣ንሓርነት ዝገብርዎ ቃልሲ ዘለዓዓለን 
ሰረት ፓን ኣፍሪካኒዝም ዝኾነ ዓወት'ዩ፡፡ 

ዓድዋ ኢትዮጵያውያን  እንትንሓብር  ካብ ገዛእ ርእስና ሓሊፍና ንፀለምቲ ህዝቢታት ዓለም ኣብነት ክኸውን 
ዝኽእል ስራሕ ክንሰርሕ ከም እንኽእል ዝተራአየሉ ፣ህዝቢ ኢትዮጵያ ንናፅነቱ  ቀናእ ምዃኑ ዘመስከረ እንትኾን  
ብትዕቢትን ንዕቐትን ንመግዛእቲ ዝመፅአ ባዕዳዊ ጣልያን  ብምስዓር  ህዝባዊ ዓወት ዝተሓፈሰሉ ዓወት ስለዝኾነ 
ዘለኣለም እናተኸበረን ደሚቑን ክነብር'ዩ፡፡

ኢትዮጵያውያን ውሽጣዊ  ፀገማት ዋላ ይሃልዎም፣ ብኣረኣእያን ብፖለቲካን ኣፈላላይን ክፍተት  ዋላ 
ይሃልዎም  ንሃገሮም ግና  ዘይንቕነቕ ሓድነት  ስለዘለዎም ንኽብሪ ንሃገሮም  ዝስዋኡን  ኣብ ሓደ ዕላማ ረቢቦም  
ንናፅነት ክቡር ዝኾነ ህይዎቶም ዝህቡ ምዃኖምን ሓባራዊ ታሪኾም ብደሞም ኣብ መድረኽ ዓለም ዝፀሓፉ 
ህዝብታት ምዃኖም ዓወት ኹናት ዓድዋ ምስክር'ዩ፡፡ 

እቲ ዓወት ታሪኽ ሓባራዊ መስዋእቲ መላእ ህዝብና ጥራሕ ኣይኮነን። ቀንዲ መሰረት ናይ ሓባራዊ ናይ  
ጀግንነት ተግባሮም 'ዩ።ኣብዚ ሐዚ እዋን ዘሎ ወሎዶ ብልፅግቲ ኢትዮጵያ ንምፍጣር ኣብ ዝገብሮ ፃዕሪ ናይ 
ይከኣል መንፈስን ዓብይ ስነ-ኣእምሮኣዊ ዓቕሚ ከም ዝኸውን’ውን ይእመን።

ዓወት ዓድዋ ኣብ ትሕቲ መግዛእቲ ጭቆናን በደልን ዝነበረ ህዝቢ ዓለም ኣዒንቲ ከፊቱ። ንናፅነትን ፍትሕን 
ንዝቃለሱ ህዝብታት ሓድሽ ተስፋ ኣሰኒቑ'ዩ። ንዝተዓፈኑ ሕቶታት መንነትን ህላውነትን ድርኺት ክፈጥር 
ዝኸኣለ፣ ንሓድሽ ሓርነታዊ ቃልስታት ድማ ትንሳኤ ዝፈጠረ ዓቢ ዓለማዊ ፍፃመ 'ዩ።

ንኣህጉራዊ ፓን ኣፍሪካኒዝም ምንቅስቓሳት፣ናፅነትን ፍትሕን ኢትዮጵያውነትን ፓን ኣፍሪካውነትን መሰረት 
ዘንበረ  ዓወት 'ዩ።ነቲ ኣብ ልቢ ብዙሓት ወለዶታት ብዓለም ለኸ ይኹን ኣብ ሃገር ዓብዪ ቦታ ዝነበሮ ዓወት 
ዓድዋን ንምዝካር፤ህንፀት መዘከርታ ዓወት ዓድዋ ኣብ ከተማ ኣዲስ ኣበባ ምህናፁ ነቲ ዓወት ብዝሓሸ መገዲ 
ንምዝካር ዓብይ ዓቕሚ ምፍጣር ዘኽእል ምዃኑ ይእመን፡፡

እቲ መዘከርታ ዓወት ዓድዋ ንህሉውን መፃእን ወለዶ ብዛዕባ እቲ ዓወት ንምፍላጥ ጥራይ ዘይኮነ ነቲ 
ብድሕሪ ዓወት ዘሎ ዛንታን እቲ ዓወት ዝፈጠሮ ሓባራዊ ሃገራዊ ትረኻን ብግቡእ ንምርዳእ ከምኡ’ውን ነቲ 
ዝሰርሕ ናይ ታሪኽ መንፈስ ውዕለታ ንምክፋል ዝሓሸ ዕድል ዝፈጥር 'ዩ። 

መዘከርታ ዓወት ዓድዋ እቶም ታሪኽ ጭቆናን ንከይህልወና ዝተዋደቑ፣ ተስፋ ናፅነትን ፍትሓዊነትን  
ክዕምብብ  ዝገበሩ፣ንዝጠፍአ መንነቱን ዓርሰ ምርኮሳን ዝተንስአ ህዝቢ ዓለም 'ውን መዘከርታ'ዩ፤ኣካል 
ታሪኾም'ዩ። ብዘይካ’ዚ ንኣድማሳዊ ሓርነቶም ዝጀመርዎ ቃልሲ ንምዕዋት ምንጪ ናይ ተኽእሎ መንፈስ 
ብምዃን ዘይንቕነቕ  ስግረ-ወለዶታት ፅንዓት ዕላማ ንምፍጣር የኽእል።

እቲ መዘከርታ ዓወት ምስቲ ዓብይ ታሪኽ ብዝሰማማዕ መንገዲ ዝተሃንፀ 'ዩ፡፡በዚ ድማ  መንግስቲ ኣብ 
ታሪኽን ሓድነት ህዝቢ ልዑል ኣኽብሮት ከርኢ ኣኽኢሉ 'ዩ። ነቲ ወለዶ ናብቲ ታሪኽ ንቐርብ ብምግባር ንዝሓሸ 
ፅባሕ ምእንቲ ክሰርሑ ዘኽእል ምዃኑ ይእመን፡፡

ከም ሃገር ኣብ ህልው ነጥቢ መቐይሮ ታሪኽ ኢና ዘለና። ብፍላይ ድማ ካብቲ ከፋፋሊ ትረኻታት ወፂእና 
ናይ ሓባር ትረኻታትና ብምስፋሕ ከም ወለዶ ዝጀመርናዮ ብልፅግቲ ሃገር ናይ ምፍጣርን ለውጢ ምንቅስቓስ 
ከም ዓብይ ዓቕሚ ክውዕል ይኽእል።

ከም ሃገርን ህዝብን ብዙሕ ታሪኻዊ ምዝባዕ ኣብ ዝፍጠረሉ  እዋን መንግስቲ ምስቲ ክውንነት ብዝሰማማዕ 
መገዲ ነቲ ታሪኽ ንምዝካር ዝግበሮ ፃዕሪ ዝተባብዕን ልዑል ኣፍልጦ ክወሃቦ ዝግብኦን 'ዩ።እቲ መዘከርታ'ውን 
ንድሙቕ ታሪኽ ዝምጥን መዘከርታ'ዩ፡፡

ስምምዕነት ፕሪቶሪያን ውፅኢቱን

ግልፂ 'ዩ። ድሕሪ ስምምዕነት ሰላም ዝተሰርሑ ስራሕ 
ዓብዪ ለውጢ 'ዩ ይኹን 'ምበር ኣብ ቀፀልቲ ዝስርሑ 
ስራሕቲ ስለዘለዉ ብምትሕብባርን  መንግስቲ ጥራሕ 
እንተይኾነስ ካልኦት መዳርግቲ ኣካላት 'ውን  ሓገዝ 
ዝደልዩ ኣብ ዝተፈላለዩ ከባቢታት ዘጋጠመ ድርቂ 
ህይወት ሰባት ከይቀጥፍ ተሓባቢርና ክንሰርሕ 
ይግባእ፡፡ እቲ ብፌደራል መንግስቲ ኾነ ብግዝያዊ 
ምምሕዳር ትግራይ ዝግበር ሓገዛት ካብ ህዝብን 
ዝምልከቶም ኣካላትን 'ውን  ምብርትታዕ ዝደሊ 'ዩ፡፡ 

ድሕሪ ስምምዕ ፕሪቶርያ ዝተኣወ ቃል ሙሉእ 
ብሙሉእ እናተተግበረ 'ዩ ምባል ተዘይተኽኣለ 'ውን 
ዝተጀመሩ ስራሕቲ ግና ክሳብ መወዳእታ  ኣበርቲዑ 
ክቕፅለሉ ኣለዎ፡፡ እዚ ድማ ካብ መንግስቲ ጥራሕ 
ትፅቢት ምግባር እንተይኾነስ ኹሉ ብዝኽእሎ 
መገዲ ተሳትፎ ክገብር ይግባእ፡፡ ውፅኢቱ 'ውን ናይ 
ሓባር ስለዝኾነ፡፡  ናይ ትግራይ ሰላም ናይ ኢትዮጵያ 
ሰላም 'ዩ፤ ናይ ኢትዮጵያ ሰላም ናይ ትግራይ ሰላም 
'ዩ። ህዝቢ ኢትዮጵያ ብሓፈሻ ሙሉእ ድጋፍ ክገብር 
ኣለዎ፡፡ ብሓሳብ ይኹን ብገንዘብ ናይ ምስታፍ 
ሓላፍነት ስለ ዘለዎም ሓገዝቲ ኮይኖም ክርከቡ 
ኣለዎም፡፡ ሰላም እንድሕ ዘይሃልዩ ከም ማንም ህዝቢ 
ተጎዳእቲ 'ዮም። ስለዚ ተበፂሑ ዘሎ ስምምዕነት ሰላም 
ንረብሓ ሃገር ስለ ዝኾነ ኣብ ጎኒ መንግስቲ ብምዃን 
ዝኸኣልዎ ኩሉ ከበርክቱ ኣለዎም፡፡ ስለዚ እዚ 
ዝተበፅሐ ስምምዕነት ሰላም ተፈፃሚ ንክኸውን ህዝቢ 
ኢትዮጵያ ብፍላይ ድማ ህዝቢ ትግራይ ብዝተፈላለየ 
መልክዕ ክድግፍ ኣለዎ፡፡ ህዝቢ ትግራይ ድሌቱ ሰላም 
ምዃኑ ስለዝፍለጥ ሕድሕድ ዝተረኸበት ሰላም ናብ 
ረብሓ ብምቕያር ክጥቀመላ ኣለዎ፡፡  እዚ ናብ መሬት 
ንምውራድ ኣብ ጎኒ መንግስቲ ጠጠው ክብል ኣለዎ፡፡

ንድሙቕ ታሪኽ ግቡእ 
መዘከርታ

ድሕሪ ስምምዕ ፕሪቶርያ 
ዝተኣተወ ቃል ሙሉእ 

ብሙሉእ እናተተግበረ 'ዩ 
ምባል ተዘይተኽኣለ 'ውን 

ዝተጀመሩ ስራሕቲ ግና ክሳብ 
መወዳእታ  ተጣናኺሮም 

ክቕፅሉ ኣለዎም

እዋናዊ ዛዕባ

መሰረት ገብረዮሃንስ

ወርሒ ለካቲት ብዙሓት መበገሲ ሓርነት ዝኾኑ 
ፍፃመታትን ዝተጀመረላን ምእንተ ሉኣላዊ ሃገሮም 
ንኸየድፍሩ ፀረ ባዕዳውያን ወረርቲ ዝተዃሽሑሉን 
ታሪኽ ዝቀየሩ ዓወታት ‘ውን ዝተዓተረላን ወርሒ'ያ፡፡
ካብእዚኦም ሓደ ካብ ኢትዮጵያዊያን ሓሊፉ ኩርዓት 
ፀለምቲ ህዝብታንን ኣፍሪካ ዝኾነ ዓወት ኹናት ዓድዋ'ዩ፡፡ 

ኹናት ዓድዋ ቅድሚ 128 ዓመታት ዝተኻየደን 
ፀለምቲ ህዝብታት ኣብ ልዕሊ ፀዓዱ ባዕዳዊ ገዛእቲ 
ዓወት ዝዓተሩሉ፤ ኩሉ ሰብ ማዕረ ምዃኑ ክርደኡ 
ዝገበረን ንሉኣላዊነት ኢትዮጵያ ኣፍልጦ ንክህቡ ዘገደደን 
ዓወት ዝተረኸበሉ ምዃኑ ኣብ ድርሳናት ታሪኽ ተፃሒፉ 
ይርከብ፡፡

ብዓወት ኹናት ዓድዋ ንፀለምቲ ህዝብታት ዓለም 
ኹርዓት ካብ ምዃን ሓሊፉ ንምንቅስቓስ ፓንኣፍሪካኒዝም 
ሰረት ዝኾነን  ክሳብ ሓዚ ተወዳዳሪ ዘይብሉ ዓወት'ዩ፡፡
እዚ ዓወት ንወለዶ ዝሓልፍን ኩል ግዜ ዝዝከርን'ዩ፡፡  

ዓወት ኹናት ዓድዋ እምነ ኩርናዕ ኣይግዛእን 
በሃላይነትን ሰዓራይነትን  ህዝቢ ኢትዮጵያ 'ዩ ፡፡ ዓወት 
ኹናት ዓድዋ፣ ህዝቢ ኢትዮጵያ ሰራዊቱን ኣንፃር ወረርቲ 
ከካይድዎ ዝፀንሑ ተኸታተልቲ ግጥማትን ዘመዝገብዎም 
መስተንክራዊ ዓወታትን ምዃኑ ይፍለጥ። እዚ ድማ  
ህዝቢ ኢትዮጵያ ካብ ቀደም ካብ ጥንቲ ጀሚሩ መግዛእቲ 
ፍፁም ዘይቕበል፤ መሰል ናይ ህዝብታት ክርገፅን 
ክጭቆንን ዘይፈቅድ፣ ሉኣላውነትን ሓድነታዊ ግዝኣትን  
ንምዕቃብን ንምኽባርን ንድሕሪት ዘይብል፤ ብሓፈሻ 
ንብሄራዊ ኽብሩን መንነቱን ዘይደራደር ህዝቢ ምዃኑ 
ደጊሙ ደጋጊሙ ዘረጋገፀሉ ኣብ ወርሒ ለካቲት ዝተኻየደ 
ኹናት ዓድዋ 'ዩ። ህዝቢ ኢትዮጵያ  ንባርነትን መግዛእትን 
ኣሜን ኢሉ ክቕበል ፍፁም ዘይሕሰብ ምዃኑ ንፈታዊን 
ፀላእን ዘረጋገፀ ህዝቢ 'ዩ ፡፡ እዚ ንምዝካር ድማ ኣብ 
ከተማ ኣዲስ ኣበባ ‹‹መዘከርታ ዓወት ዓድዋ›› ኣብ ዝሓለፈ 
ሰንበት ተመሪቑ 'ዩ፡፡ 

ኣብ ሓሙሽተ ሄክታር መሬት ዝዓረፈ ዝኽሪ ዓወት 
ዓድዋ፤ ትሕቲ መሬት (ኣንደር ግራውንድ) ክልተ ደረጃታት 
ከምኡ 'ውን ልዕሊ መሬት ሓሙሽተ ደብሪታት ኣለዉዎ። 
ጀጋኑ ምብራቕ፣ ጀጋኑ ምዕራብ፣ ጀጋኑ ሰሜን፣ ጀጋኑ 
ደቡብ፣ ናይ ፈረሰኛታት፣ ሓርበኛታትን ፓንኣፍሪካኒዝምን 
በዝብል ዝተሰየሙ ኣፍደገታት(በሪታት) 'ውን ኣለዉዎ፡፡

ቀዳማይ ሚኒስትር ኣቢይ ኣሕመድ (ዶ/ር) መዘከርታ 
ዓወት ዓድዋ መሪቖም ኸፊተምዎ 'ዮም። ቅድሚ እቲ ስነ-
ስርዓት ምረቓ'ውን ቀዳማይ ሚኒስትር ኣቢይ ኣሕመድ 
(ዶ/ር)ን ፕሬዚዳንት ሳህለወርቅ ዘውዴን ኣብ እግሪ እቲ 
ዝኽሪ ዓወት ዓድዋ ሕቑፊ ዕምበባ ኣንቢሮም 'ዮም። ኣብቲ 
ስነ-ስርዓት ምረቓ ቀዳማይ ሚኒስትር ኣቢይ ኣሕመድ 
(ዶ/ር)፣ ፕሬዚዳንት ሳህለወርቅ ዘውዴ ከምኡ 'ውን 
ኣፈ ጉባኤታት ክልቲኦም ኣቢያተ ምኽሪ ሓዊሱ ላዕለዎት 
ሓለፍቲ ስራሕ መንግስቲ ተረኺቦም 'ዮም፡፡

ኣብቲ ዝኽሪ ዓድዋ ንዝኽሪ ሃፀይ ምኒልክን እቴጌ 
ጣይቱን፣ 12 ቲኦም  መራሕቲ ኹናት፣ ኣብቲ ኲናት 
ዝተሳተፉ ኢትዮጵያውያንን ኣፍራስን ዝኸውን ሓወልቲን 
ስራሕቲ ጥበብን ኣለዉዎ፡፡ ነጋሪት ሓዊሱ ዝተፈላለዩ 
ኣፅዋር ኹናት ኢትዮጵያውያን ከምኡ 'ውን ኣብ ቀረባ 
እዋን ናብ ሃገር ዝኣተወት ኣውሮፕላን ፀሓይ እቲ ሙዝየም 
ዝኽሪ ዓወት ዓድዋ ሒዙ ኣሎ፡፡

ቀዳማይ ሚኒስትር ኣቢይ ኣሕመድ (ዶ/ር) ኣብቲ 
ስነ ስርዓት ምረቓ ኣብ ዘስምዑዎ መደረ ድማ  ጉዕዞ 
ህይወት ደቂ ሰባት ብዕድልን ብቃልሲን ዝተመልአ 'ዩ 
ክብሉ ገሊፆም 'ዮም፡፡ እዚ መደነቒ ዝኽሪ ዓወት ዓድዋ 
ካልኦት ሃገራት ፀለምቲ ህዝቢታት ክሰርሑዎ ይኽኣሉ 
'ምበር፤ ደቂ ኣሉላ ኣባ ነጋ፣ ደቂ ምኒልክ፣ ደቂ ባልቻ ፣ 
ደቂ ገበየሁ፣ ክኾኑ ግን ኣይኽእሉን ብምባል ዓወት ዓድዋ 
ዓብይ ትርጉም ከምዘለዎ ሓቢሮም፡፡

 ዕድል እንተዘይሃሊዩ ቃልሲ በይኑ ዓወት 
ከምዘየምፅእ፤ ኢትዮጵያውያን ዝተዓደሉዎ ዓወት 
ከምዝኾነ ገሊፆም። ኩልና ኢትዮጵያውያን ዕድለኛታት 
ኢና፤ ዕድለኛታት ዝገበረና ድማ ኢትዮጵያዊ ምዃንና 'ዩ  
ኢሎም፡፡

 እዚ መዘከርታ ዓድዋ ድሕሪ 128 ዓመታትን ንደቅና 
ቅርሲ ብዝኾነሉ መገዲ  ምስ ሞገሱ ኢትዮጵያ መሲሉ 
ዝተርኣየ ከምዝኾነ ገሊፆም፡፡ ዓወት ዓድዋ ምርካስ ማለት 
ዓፅምን ደምን ኣቦታትና ምርካስ ማለት 'ዩ፡፡ ኣቦታትን 
ዋጋ ዝኸፈልሉ ነፃነትን ኽብርን እሴት ከምዝኾነ ገሊፆም፣ 
ነፃነት ንምርካብ ዝኸድዎ መገዲ  ሓዊ ከምዝኾነ ገሊፆም። 
ካብ ኣቦታትና ክነወርስ ዝግበአና ነፃነት ኽብርን ሓድነት 
'ምበር ሓዊ ክንኾን ትፅቢት ኣይግበረልና ኢሎም፡፡ 
ኢትዮጵያ ካብ ዓድዋ ክሳብ ኸዚ መሰረት ፈተና ዝኾንዋ 
ኽልተ ነገራት 'ዮም፡፡ ባዕዳውያን ባንዳን  ክብሉ ገሊፆም።

 ባዕዳውያን መጀመርያ ፈልፊሎም ዝረኽብዎም 
ባንዳታት 'ዮም፡፡ ባንዳታት ሓጊዞምዎም 'ምበር 
ባዕዳውያን ካብ መሬት ተላዒሎም ኣይወሩናን፡፡ 
ባዕዳውያን ናይ ውሽጢ ፀላእቲ ሓጊዞምዎም 'ዮም። 
ባዕዳውያንን ባንዳታትን ትማሊ ኣብ ዓድዋ ሎሚ 'ውን 
ኣብ ብልፅግና ናይ ጉዕዞና ፈተናታትና 'ዮም ክብሉ 
ሓቢሮም፡፡

 እዚ ዝኽረ ዓድዋ ተጀሚሩ ኣብዚ ክሳብ ዝበፅሕ 
ብዙሕ ብዙሕ ተባሂሉ'ዩ፡፡ እዚ ፈተና 'ዩ ፡፡ እዚ ፈተና 
ካብ ኣቦታትና ኹላትና ክንምሃር ኣለና፡፡ ኣቦታትና ኣብ 
ምንታይ ምትሕብባርን ምትሕግጋዝን ከምዘለዎም 
ጠንቂቖም ይፈልጡ 'ዩ፡፡ ኣቦታትን ኣብ ሃገርን መንግስትን 
ዘሎ ኣፈላላይ ጠንቂቖም ይፈልጡ 'ዮም፡፡ ኸዚ ዘሎ 
መንግስቲ ዘይከምቹ ይኽእል ኢትዮጵያ ግን ኹሉግዜ 
ትምቸው 'ያ ክብሉ ሓቢሮም፡፡

 ኣቦታትና ዘውረሱና እምቢ ምባል ንወረርቲ፣ እምቢ 
ምባል ንድኽነት እንቢ ምባል ንልመና፤ እዚ ነፃነት ዝወረሰ 
ኢትዮጵያዊ  ሎሚ 'ውን ውሕስና ምግቢ ንምርግጋፅ 
እንሰርሕ ንክንኾን ኣለና፤ እትልምን ሃገር ነፃ ክትኾን 
ስለዘይትኽእል ውሕስና ምግቢ ምርግጋፅ ማለት ዓወት 

ዓወት ዓድዋ ክሳብ ሕዚ ዘይምህናፁ ዘናስሕ 'ዩ ክብላ 
ገሊፀን እየን። 

መዘከርታ ዓወት ዓድዋ ንዓና ጥራሕ ዘይኮነስ 
ንናፅነት፣ ንማዕርነት ህዝቢታት ተስፋ ዝሃበ ዓወት 'ዩ 
ኢለን፡፡ ይኹን 'ምበር እዚ ዓወት ሒዝና ክሳብ ሕዚ 
ንታሪኽና ዝምጥን ስራሕ ብዘይምውጋኑ ዘናስሕ 'ዩ 
ኢለን። ሎሚ ንታሪኽ ዓወት ዓድዋ ብዝምጥን ኣግባብ 
ዝኽሪ ከምዝተሃነፀ፤ ነዚ ድማ ሓሳብ ካብ ምፍልፋል 
ጀሚሩ ኣድላዪ ሓገዝን ክትትልን ዝገበሩ ቀዳማይ 
ሚኒስትር ኣቢይ ኣሕመድን (ዶ/ር)ን ምምሕዳር ከተማ 
ኣዲስ ኣበባን ኣመስጊነን፡፡

 ታሪኽ ብግቡእ ብምርዳእ ከም ዓድዋ ኣብ 
ዘተኣሳስሩን ሓድነት ዘጠናኽሩን ተግባራት ክስርሑ 
ከምዝግባእ 'ውን ዘገንዘባ ፕረዝዳንት ሳህለወርቅ፣ 
‹‹ክሳብ ኸዚ  ኣብ ዝነበርክሉ  ካብ ዘስተውዓልኽዎ ናይ 
ሓደ ህዝቢ ልዕልና ካብ ዝገልፁ እቲ ሓደ ታሪኽ ሰራሒ 
ህዝቢ እንትኾን 'ዩ፡፡ ባዕዳዊ ወረራ ኣብ ዝተስፋሕፈሐሉ 
እዋን ኣፍሪካ  ንምክፍፋል ኣብ ዝተጀመረ እዋን ዓድዋ 
ንዓና ጥራሕ እንተይኾነስ ንመላእ ፀለምቲ ዓወት ነፃነት 
ኾይኑ  'ዩ፡፡ ኣይግዛእን ናይ  ዝበለ ህዝቢ ዓብይ ታሪኽ 
'ዩ፡፡ ሎሚ ካባና ሓሊፉ ኣብ ብዙሕ ቦታ 'ዩ ታሪኽ ዓድዋ 
ዝኽበር፡፡ ካብ ታሪኽ ሓደ ሓደ ሓሳብ ጥራሕ እናመዘዝኻ 
እንጭቓጨቐሉ  እንተኾይና ናይዚ ታሪኽ ባዓልዋና 
ምዃና ከጠራጥር ይኽእል 'ዩ፡፡ እዚ ሙዝየም ፅቡቕ ገፅታ 
ዘርኢ 'ዩ፡፡ ብዙሕ ግዜ ብመፅሓፍ ካብ እነንብቦ ብስእሊ 
ምርኣይ ድማ ሓቃውነቱ ዘጉልህ 'ዩ፡፡ ካብ ታሪኽ ፤ ታሪኽ 
ብምዝካር ጥራሕ እንተይኾነስ ታሪኽ 'ውን ክንማሃር 
ኣለና፡፡ ኣቦታትና እዚ ታሪኽ ንክሰርሑ ዘራኸቦም ናይ 
ሃገር ፍቕሪ 'ዩ፡፡ እዚ ታሪኽ ንደቅና ንደቂ ደቅና ክነምህር 
ይግባእ›› ክብላ መልእኽተን ኣሕሊፈን፡፡ 

ብዘይ ዝኾነ ይኹን ግልጋሎት ንዘበናት ኣብ ዝነበረ 
ቦታ ዘበን ዘይስዕሮ ስራሕ ሰሪሕና ኢና ክብላ ዝገለፃ ድማ 
ከንቲባ ምምሕዳር ከተማ ኣዲስ ኣበባ ኣዳነች ኣቤቤ 'የን፡፡

 እቲ ምረቓ ስዒቡ ከንቲባ ኣዳነች ኣቤቤ ኣብ 
ዘስመዐኦ መደረ፤ እዚ ስራሕ ክስራሕን ኣብዚ ንክበፅሕን  
ድማ ቀዳማይ ሚኒስትር ኣቢይ (ዶ/ር) ልዑል ኣስተዋፅኦ 
ከምዘበርከቱን ኣብሪሀን፡፡ ዝኽሪ ዓወት ዓድዋ ንታሪኹ 
ብዝምጥን መልክዑ ደረጅኡ ሓሊዩ ከምዝተሃነፀ 'ውን 
ተዛሪበን፡፡ 

ጀጋኑ ዓድዋ ብዘይ ኣፋላላይ ዘመዝገቡዎ 
ዓወት መረዳእታታት ብግቡእ ብዘይምስናዶምን 
ስለዘይተዘረበሎምን ምዝባዕ ከምዘሎ ሓቢረን፡፡ 
ኣብ ዝኽሪ ዓወት ዓድዋ ብትኽክለኛ መረዳእታታት 
ብምክታትን ክፍተታት ታሪኽ ብዝመልእ ኣግባብን 
ከምዝተሃነፀ ኣረጋጊፀን 'የን፡፡ ንበፃሕቲ ተወሳኺ ዑደት 
ዝገብሩሉ ቦታ ከምዝኾነ ከምኡ 'ውን ዝኽረ ዓወት ዓድዋ 
ውፅኢታዊ ንኽኸውን ኣስተዋፅኦ ንዘበርከቱ ኩሎም 
ምስጋና ኣቕሪበን፡፡

መዘከርታ ዓወት ዓድዋ ትእምርቲ ሰዓራይነት ህዝቢ ኢትዮጵያ

ዓድዋ ምድጋም ማለት 'ዩ ኢሎም፡፡
 ‹‹ልዕልነት ኢትዮጵያ ልተገለፀልኩም እንድሕር 

ሃሊኹም ንምርኣይ ሞክሩ፤ እንድሕር ተረዲእኹም 
ንምሕጋዝ ሞክሩ፤ ናትና ዘረባ እይትጠራጠሩ ጠጠው 
ኢልኩም ሕሰቡ፡፡ ብባዕዳውያን እእምሮኹም 
ኣይተውሰድዎ፤ ንሕና ደቂ ኣቦታትና ኢና ባዕዳያን 
ኣየሸንፉናን፡፡ እርግፀኛ ኾይነ ዝነግረኩም ኢትዮጵያ 
ክትብልፅግ 'ያ፡፡ ትማሊ እዚ ዘይተረደኣኩም ሎሚ 
እዚ ክትሪኡ ከለኹም ዓይንኹም ክግለፅ ይግባእ ዝብል 
እምነት ኣለኒ፡፡ ሓሰቡ፣ ስርሑን ዓወቱን ናይ ኹላትና 'ዩ ›› 
ክብሉ ተዛሪቦም፡፡

ፕሬዚዳንት ሳህለወርቅ ዘወዴ  ኣብቲ ስነ ስርዓት 
ምረቓ ኣብ ዘስመዐኦ መደረ፤ ዓወት ዓድዋ ካብ ሃገርን 
ኣህጉርን ተሳጊሩ ኣብ ዓለም ዝተጋውሐ ዘኹርዕ ዓወትና 
ይኹን 'ምበር እዚ ኣብ ሓደ ቦታ ብግቡእ ዝገልፅ ዝኽሪ 

 ባዕዳዊ ወረራ ኣብ 
ዝተስፋሕፈሐሉ እዋን 

ኣፍሪካ  ንምክፍፋል ኣብ 
ዝተጀመረ እዋን ዓድዋ 

ንዓና ጥራሕ እንተይኾነስ 
ንመላእ ፀለምቲ ዓወት 

ነፃነት ኾይኑ  'ዩ

መኣርግ ገ/ሄር

መምህር ግርማይ ገብረፃድቕ ኣብ ትግራይ 
ዞባ ምብራቕ  ከተማ ዓዲግራት ተወሊዶም 
ዝዓበዩ 'ዮም፡፡ ካብ ቐዳማይ ክሳብ ካልኣይ 
ደረጃ ትምህርቶም 'ውን ኣብ ከተማ ዓዲግራት 
ወዲኦም፡፡ ኣብ ዘመነ መንግስቲ ሃይለ ስላሴ 
ንፉዕ ተምሃራይ ብምንባሮም ናብ ኣዲስ ኣበባ 
ንክኸዱ ተገይሩ ብዲፕሎማ ተመሪቖም፡፡ 
ዲፕሎማ ኣብቲ እዋን ኣዝዮም ብሉፃት (ቶፕ) 
ተምህሮ 'ዮም ዝኣትውዎ ነይሮም፡፡ ምስ 
ተመረቑ ናብ ትግራይ ተመሊሶም ኣብ ወረዳ 
ሳሕርቲ ሳምረ ሓደ ዓመት ምስ ሰርሑ ካብኡ 
ተቐይሮም ናብ እንትጮ ከይዶም ሰለስተ ዓመት 
ኣብ እንትጮ ድሕሪ ምስርሖም እንደጋና ናብ 
ዓዲግራት ተመሊሶም ኣብቲ ዝተምሃርሉ ቦታ 
ክልተ ዓመት ሰሪሖም፡፡ ካብኡ ቐፂሉ ኣብ 
ባህርዳር ብዩኤንዲፒ ዝማሕደር ኮሎጅ ነይሩ 
ናብዚ ኮሎጅ እዚ ካብ ትግራይ ምስ ካልኣዮም 
ተመሪፆም ከይዶም ብፔዳጎጂካል ሳይንስ 
ተመሪቖም ወፂኦም። ካብኡ ምስ ወፁ 'ውን ኣብ 
ወለጋ ነቐምቲ ሓደ ዓመት ኣብናይ መምህራን 
መሰልጠኒ ኮሎጅ ዘምሀሩ እንትኾኑ ካብኡ 
ብምቕፃል ናብ ሽዑ  ኤርትራ ክፍለ ሃገር ናይ 
ሕዚ ሃገረ ኤርትራ ተዛዊሮም ናብ ከባቢ ክልተ 
ዓመት ብመምህርነት ምስ ኣምሀሩ ብዝነበሮም 
ብቕዓትን ክእለትን መሰረት ብናይ መንግስቲ 
ድሌት ኣብ ኤርትራ ክፍለ ሃገር ኣብ ሚኒስቴር  
ማስታወቂያ ኣብ ሚድያ ‹‹ኢትዮጵያ›› ዝብል 
ብኣምሓርኛ ዝፀሓፍ ዝነበ ጋዜጣን ‹‹ሕብረት›› 
ዝብል ብትግርኛ ዝፀሓፍ ዝነበረ ጋዜጣን ሰሪሖም 
'ዮም፡፡ ከምኡ 'ውን ኣብ ናይ ኢህወዴግ ዘመን 
ናብ ኣዲስ ኣበባ ተመሊሶም ኣብ ናይ ስፖርት 
ኮሙሽን ላዕለዋይ ኤክስፐርት ኮይኖም 14 
ዓመት ሰሪሖም፡፡ ድሕሪ እዚ ገና ንሃገሮም 
ብዙሕ ክሰርሑ እናኸኣሉ እናሃለዉ ብመንግስቲ 
ብዝመፀ መምርሒ መሰረት ብጥሮታ መልክዕ 
ተገዲዶም ክወፁ ተገይሩ። ካብዚ ምስ ወፁ 
ግና ኮፍ ኣይበሉን ኣብ ኣዲስ ኣበባ ኣብ ኮሎጅ 
ባዮ ሜዲካል ሳይንስ ሕክምና 12 ዓመት 
ኣምሂሮም 'ዮም፡፡ ብሓፂሩ መምህር ግርማይ 
ብፍልጠት ዕድመ ፀገብ ኮይኖም ክሳብ ጥሮታ 
ዝወፁ ኣብ ዝተፈላለዩ ከባቢታት ሃገርና ብፍላይ 
ኣብ ታሪኽን ማሕበራዊ ጉዳያትን ብቕንዕናን 
ህርኩትነትን ዘገልገሉን ፈታዊ ሃገሮምን 
'ዮም፡፡ ኣዝዮም ተፈተውቲ ዝኾኑ ናይ ደገ 
ፊልምታትን መፃሕፍትን  'ውን ብናይ ውሽጢ 
ቋንቋ ናብ ታሪኽ እናቐየሩን እናተርጎሙን 
ወለዶ እናተዛናገዐ ቑምነገር ክጭብጥ ገይሮም 
'ዮም፡፡ ከምኡ 'ውን ዝተፈላለዩ መፃሕፍቲ 
ብምፅሓፍ ንንባብ ኣብቒዖም 'ዮም፡፡ ብዛዕባ 
ታሪኽ መምህር ግርማይ ብሓፂሩ ከምዚ ካብ 
በልና ኣብ ናይ ሎሚ ሕታምና ጋዜጣ ወጋሕታ 
ብዛዕባ ዓወት ኩናት ዓድዋ ምስ ታሪኽ ጅግንነት 
ኢትዮጵያውያን ካልኦት ተመሳሰልቲ ሕቶታት 
ኣዳሊና ንዝገበርናዮ ፃንሒት ሙሉእ ትሕዝትኡ 
ከምዝስዕብ ኣቕሪብናልኩም ኣለና። ሰናይ 
ንባብ፡፡ 

ወጋሕታ፡-  ዓወት ኩናት ኣድዋ እንታይ 
ይመስል ነይሩ? ኣብ ዓወት ኩናት ዓድዋ ጅግንነት 
ኢትዮጵያውያን ከ እንታይ ከመይ ነይሩ?

መምህር ግርማይ፡- እሺ፣ ቐጥታ ቕድሚ 
ናብ ዓወት ኩናት ዓድዋ ምኻድና፣ ቅድሚኡ ዝነበሩ 
ተተሓሓዝቲ ነገራት ምርኣይ ኣድላይ 'ዩ፡፡ እቲ ኩናት 
መሰረቱ ናይ ባዕዳዊ ኣገዛዝኣ ሓይሊ 'ዩ ነይሩ፡፡ 
በርሊን ኮንፈረስ ዝበሃል ንኣፍሪካ ንምቕርማት እቶም 

ክውደአኩም ይኽእል 'ዩ፡፡ ስለዚ እታ መፍትሒ 
ኣብታ ጥቕኣ ማይ ስለ ዘላ ነዛ ማይ ከም ገለ ገይርኩም 
እንተሒዝኩማ ሰራዊት ጣልያን ብማይ ፅምኢ በዓሉ 
ክሰዓር 'ዩ ዝብል መልእኽቲ ምስ ለኣኹሎም፡፡ ካብኡ 
እቴጌ ጣይቱ ነታ ማይ ዝሕዙ ጎበዛት ተዋጋእቲ ገይረን 
ከትተሓዝ ገይረንኣ፡፡ ካብኡ ሰራዊት ጣልያን ክሰዓር 
ክኢሉ፡፡ ካብኡ ለጊሱ እንደጋና ናብ ከባቢ ዓዲግራት 
ከይዱ፡፡ ኣብቲ እዋን ቤት ፅሕፈቱ (ሄድኳርተሩ)  
ዓዲ ግራት 'ዩ ነይሩ፡፡ ካብኡ ኣብ ዕዳጋ ሓሙስ ከባቢ 
ገቦ ረኺቡ እንደጋና ኣብቲ ጎቦ ዓሪዱ፤ ሕዚ 'ውን 
ራእሲ ስብሓት ምስ ጣልያን ኮይኖም 'ዮም ንጣልያን 
ዝስልልዎ ዘለዉ፤ ቐፂሉ ንመራሕቲ ሰራዊት ኢትዮጵያ 
ከምዚ በልዎም፣ እዛ ጎባ እዚኣ ንምውጋእ ኣፀጋሚት 
ከትኾነኩም 'ያ፡፡ ሰራዊት ጣልያን ኣፅዋራት ኣፃዊዱላ 
'ዩ ዝኒሀ፤ ንስኻትኩም ስኽ ኢልኩም ድሕር ኢልኩም 
ናብ ዓድዋን ዓዲዃላን ገፅ ትኸዱ  መሲልኩም ናብ 
ዓድዋ ገፅ ኣምርሑ እሞ ጣልያን ነዛ ቦታ ገዲፉ ክኸይድ 
ክገብር 'የ ኢሎሞም፡፡ ምኽንያቱ ኣብቲ እዋን ራእሲ 
ስብሓት ምስ ንጉስ ሚኒሊክ ተስማዕሚዖም 'ዮም 
ዝስልሉ ዘለዉ፡፡ 

ካብኡ ጣልያን ናብ ዓድዋ ገፅ ኣብ ከባቢ እንትጮ 
ኣብ እምባ ሰወርያ ትባሃል ጎቦ ሰፈረ፡፡ ናይ ኢትዮጵያ 
ሰራዊት ድማ ጎኒ ንጎኒ እናስተውዐሎ 'ዩ ይኸይድ 
ነይሩ። ካብኡ ንጉስ ሚኒሊክ ንራእሲ ስብሓት ካሊእ 
ሰራዊት ጣልያን ካብ እኒ ሰንዓፈን ዓዲቐይሕን 
ብዓዲግራት ገይሩ ከይመፅእ ኣብ ከባቢ ዓዲ ግራት 
ኮይንኩም በዚ ዝመፅእ ዕጥቕን ስንቕን ተቖፃፀሩዎ፤ 
ሓልዉ ኢሎሞም። ኣብዚ እዋን ራእሲ ስብሓት ካብ 
ስለያ ወፂኦም ብግልፂ ምስ ጣልያን ኣብ ናብ ዓድዋ 
መውፅኢ ኣብዘሎ ጎቦ ሰለስተ ግዜ ውግእ ገይሮም 
ስዒሮሞ 'ዮም፡፡ ኣብቲ እዋን ራእሲ ስብሓት ንሚኒሊክ 
360 ሰራዊት ጣልያን ምስ ሓለፍቶም ቐቲለልኩም 
እኒሀኹ ኢሎሞም  ነገርዎም፡፡ ናይቲ ከባቢ ህዝቢ 
እንተይቐረየ 'ውን ብዙሕ ሓበሬታ ኣብ ምሃብ 
ተሓባቢሩ 'ዩ፡፡ 

ወጋሕታ፡- ዓወት ኩናት ዓድዋ መሰረቱ ካብ 
ኣላጀ፣ መቐለ፣ ዓዲ ግራት እናበለ መፂኡ ኣሎ። 
እቲ ኣብ ዓድዋ ዝነበረ ዓወት ከ ከመይ  ነይሩ? 
ኣብዚ ኸ ግደ ኢትዮጵያውን እንታይ ይመስል 
ነይሩ? 

መምህር ግርማይ፡- ብዙሕ ሰብ ንኩናት ዓወት 
ኣድዋ ነፂሉ 'ዩ ዝሪኦ፡፡ ኮይኑ ግና ከምቲ ቕድም 

ኢለ ዝበልክዎ ምስናይ እኒ ማይጨውን መቐለን 
ዝተተሓሓዘ 'ዩ፡፡ እዚ ፍልይ ዘብሎ ዝተወደአሉ 
ስለ ዝኾነ 'ዩ፡፡  ኩናት ዓድዋ ነፂልካ ንበይኑ ዝረአ 
ኣይኮነን። ካብ እምባ ኣላጀ ጀሚሩ 'ዩ እናተንከባለለ 
ናብ ዓድዋ ተጓዒዙ፤ ቐጥታ ኣይኮነን ኣብ ዓድዋ 
ተጀሚሩ፡፡ ንዓወት ኩናት ዓድዋ ቕድሚኡ ዝተገብሩ 
ብዙሓት ውግኣት ኣስተዋፅኦ ነይርዎም 'ዩ፡፡ እቲ ኩናት 
ቕድሚ ኣብ ዓድዋ ምክያዱ ብፍላይ ህዝቢ ትግራይ 
ዳርጋ ወዲእዎ 'ዩ ነይሩ፡፡ ብጣዕሚ ኣዳኺምዎ ነይሩ 
'ዩ፡፡ ኮይኑ ግና ኢትዮጵያውያን ካብ ወለጋ ከይተረፈ፣ 
ካብ ዝተፈላለዩ ቦታታት መፂኦም ኣብ ዓድዋ ብርትዕ 
ዝበለ ኩናት ክካየድ ክኢሉ 'ዩ፡፡ ኣብዚ ድማ ሰራዊት 
ኢትዮጵያ ብናይ ብሉፅ ሰላሊ ባሻይ ኣውዓሎም 
ሓበሬታ ስለያ ሰራዊት ኢትዮጵያን ዳርጋ ኣብ ፍርቒ 
መዓልቲ ንጣልያን ክስዕሮ ክኢሉ 'ዩ፡፡ 

መብዛሕትኡ ከምዝፈልጦ ባሻይ ኣውዓሎም 
ንጣልያን ዝስልል ዘሎ ኣምሲሉ ንሰራዊት ኢትዮጵያ 
ሓበሬታ ይምግብ ነይሩ፡፡ ቑልፊ ስራሕ ዝሰርሐ ጅግና 
ትግራዋይ 'ዩ ነይሩ። ባሻይ ኣውዓሎም ገዝኦም ኣብ 
እንትጮ 'ዩ፡፡ ወዲ እቲ ኸባቢ ብምዃኖም ነቲ ቦታ 
ብዝግባእ ይፈልጥዎ ስለ ዝነበሩ ሰራዊት ጣልያን 
ብኸመይን በበይን ከምዝሰዓር ብዝግባእ ይፈልጥዎ 
ነይሮም ፤ግቡእ ሓበሬታ ድማ ንብወገን ኢትዮጵያ 
ዝተሰለፈ ሓይሊ ይህቡ ነይሮም፡፡ ባሻይ ኣውዓሎም 
ንጣልያን እንተማኽሮም እንተሎ፣ ፅባሕ ሰንበት 'ያ፤ 
ክልተ በዓል 'ውን 'ዩ፤ ሰንበትን 23 ጊዮርጊስን 'ዩ፤ ናይ 
ኢትዮጵያ ሰራዊት ስንቒ ወዲኦም ክሳብ ኣክሱምን 
ሽረን ከይዶም ተበቲኖም 'ዮም። ዝተጠርነፈ ሰራዊት 
ኣብ ዓድዋ የለን፤ ሃፀይ ሚኒሊክ 'ውን ሃይማኖተኛ 
ስለዝኾኑ ሰንበት ንጉሆ ኣብ ቤተክርስትያን 'ዮም 
ዘርፍዱ፡፡ ንስኻትኩም ድማ ንጉሆ ተሲእኹም 
ሰራዊትኩም ሒዝኩም ናብ ዓድዋ እተዉ ዝዋገአኩም 
ኣይትረኽቡን ኢሎሞም፡፡ ንሃፀይ ምኒሊክ 'ውን ኣብ 
ዓድዋ እንዳ ጊዮርጊስ እናቐደሱ እናሀለዉ ከትሕዝዎም 
ኢኹም ብምባል ከጋግይዎም እንተለዉ ናብ እኒ 
ኣሉላ መፂኦም ድማ ሰራዊት ጣልያን ብኸመይን 
በበይን ከምዝመፅእ ስትራቴጂክ ቦታ ክሕዙ ሓበሬታ 
ሂቦሞም፡፡ 

ንጉስ ሚኒሊክ ግና ምስ ጣልያን ዝነበረ 
ኣይንኣምን ኢሎም ኣብዮም  ነይሮም፡፡ ኮይኑ ግና 
ድሕሪ ምዝርራብ ምስ ራእሲ ኣሉላ፣ እቴጌ ጣይቱን 
ሃፀይ ሚኒሊክን እሺ ኢሎም፡፡ ማለት ኢቴጌ ጣይቱ 
ምእንቲ ሃፀይ ሚኒሊክ ከይኹርዩ ንባሻይ ኣውዓሎም 
ስማዕ ባሻይ ኣውዓሎም በል ንዓድኻን ንንጉስካን 
ከምዘይትጠልም ሓቐኛ ምዃንካ እንካ እዛ እንጀራ 
እዚኣ ከም ስጋ ወደሙ ሓሲብካ ሚሕልካ ብልዓያ 
ኢለን ክምሕሉ ገይረንኦም፡፡ ንሃፀይ ሚኒሊክ 'ውን 
አእሚነንኦም ካብኡ ራእሲ ኣሉላ ቐዲሙ ናብቲ ቦታ 
ኣትዩ፡፡ ካልኦት 'ውን በቦተኦም ክሕዙ ተገይሩ። ካብኡ 
ባሻይ ኣውዓሎም ተመሊሶም ናብ ሰራዊት ጣልያን በቲ 
ንውግእ ዘይምችዎ ቦታ ሒዞሞ መፂኦም። ካብኡ ባሻይ 
ኣውዓሎም ነቶም ሰራዊት ጣልያን ኣብቲ ወሳኒ ቦታ 
ምስ ኣብፅሕዎም ቐስ ኢሎም ናብ እኒ ኣሉላ ገዲፎሞም 
ተፀሚሮም፡፡ ካብኡ እቲ ውግእ ተጀሚሩ፤  ብምቕፃል 
እቶም ሰራዊት ጣልያን፣ ባሻይ ኣውዓሎም ምስ ኣሉላ 
ኮይኑ ሓመድ ክገብሮም ምስረኣዩ፣ ካብኡ ‹‹ኣውዓሎም 
ኣውዓሎምዬ ሎሚዓንቲ ንስኻ ትውዕሎ ኣይንውዓሎ›› 
በሉ። ብኸምዚ 'ዩ ሰራዊት ጣልያን ክሰዓር ክኢሉ፡፡ 
ምኽንያቱ ሓበሬታ ኣዝዩ ወሳኒ 'ዩ። ኣብዚ ብፍላይ እኒ 
በዓል ኣሉላ ኣባነጋ ዝፈፀምዎ ጅግንነት ኣዝዩ ልዑል 'ዩ 
ነይሩ፡፡ ከምኡ 'ውን ነዊሕ ርሕቐት ተጓዒዞም ዝመፁ 
ብዙሓት ኢትዮጵያውያን ልዑል ተራ ተፃዊቶም 'ዮም። 
ካብኡ ኢትዮጵያ ናፃ ሃገር ምዃና ተኣሚኑላ።  ኣብቲ 

- መምህር ግርማይ ገብረፃድቕ

ባዕዳውያን ኣብ ጀርመን ዋዕላ ኣካይዶም ነይሮም። 
ኣብቲ እዋን ብዙሓት ሃገራት ኣፍሪካ ብሓይልታት 
ባዕዳውያን ተታሒዘን ነይረን፡፡ እቲ ዋዕላ ካልኦት 
ዝቀረያ ሃገራት ነንርእሶም እንተይተጋጨዉ ንምሓዝ 
'ዩ ነይሩ እቲ ሓደ ኣጀንዳ፡፡ ኣብቲ እዋን ጣልያን 
ዘይተተሓዘት ሃገር ንኢትዮጵያ ረኺቡ፣ ካብኡ ንምሓዝ 
ድማ ወሲኑ መፂኡ፡፡  ኮይኑ ግና ጣልያን ቕድሚ ኩናት 
ዓድዋ ብኢትዮጵያዊያን ተጋሩ ተደጋጋሚ ስዕረታት 
የጓንፎ ነይሩ 'ዩ፡፡ 

ጣልያን ቕድሚ ኩናት ዓድዋ ኣብ እኒ ደጉዓሊ 
ብራእሲ ኣሉላ ኣባነጋ ተሳዒሩ 'ዩ፡፡  ደጉዓሊ ኣብ 
ከባቢ ቐይሕ ባሕሪ ስለ ዝኾነ ኣብ ማእኸል ሃገር ዘሎ 
ህዝቢ ኢትዮጵያ ስለ ዘይተሳተፈሉ ብዙሕ ኣይፈልጦን 
ነይሩ፡፡ ራእሲ መንገሻ 'ውን ኣብ ሰንዓፈን ኳዕቲትን 
ምስ ጣልያን ዓብዪ ኩናት ገይሮም ኣሸኒፎም 'ዮም። 
ጣልያን ኣብዘን ቦታታት ምስተሰዓረ ናብ ከባቢ 
ዓዲግራት ‹‹ደብረ ሓይለ›› ትበሃል ቦታ ተንቐሳቂሱ 
ዳግማይ ገጢሙ እንደጋና ክሰዓር ክኢሉ 'ዩ፡፡ ቐፂሉ 
'ውን ጣልያን ኣብ እምባኣላጀ ገጢሙ ተሳዒሩ 'ዩ፡፡

ብምቕፃል ካብ ኩሉ ከባቢታት ኢትዮጵያ 
ዝተውፃእፅኡ ሓርበኛታት ብናይ ሚኒሊክ ኣዋጅ 
ናብ እምባኣላጀ ወፊሮም። እታ ጎቦ ቐዲሙ ጣልያን 
ሒዝዋ ነይሩ፡፡ ናይ እኒ ራእሲ መንገሻ ሰራዊት ኣብቲ 
ከባቢ እግሪ ጎቦ ኣላጃ ነይሩ፡፡ ናይ ንጉስ ሚኒሊክ 
'ውን ብተመሳሳሊ፡፡ ኣብዚ ኢተጌ ጣይቱ ብዙሕ ግደ 
ተፃዊተን 'የን፡፡ ማለት ናይ ትግራይ ሓርበኛታት ንጉስ 
ሽዋ ሚኒሊክ ናይ ኣቦና ንጉስ ሃፀይ ዮሃንስ ስልጣን 
ስለ ዝወሰዱልና ኣይንዋጋእን ብምባል ክኣብዩ ኢሎም 
ነይሮም፡፡ ኮይኑ ግና ኢቴጌ ጣይቱ ‹‹ንስኹም ጀጋኑ 
እናሃለኹም ምስ ንጉስ ሚኒሊክ ተሃላሊኽኩም ዓድኹም 
ብጣልያን ክተውርሩዋ የብልኩምን፤ ንስኹም እኮ 
ጀጋኑ ኢኹም፤ ንሱኹም እናሃለኹም ሓንቲ ቅንጣብ 
መሬት ጣልያን ከይሕዝ፤ ኣዕፅምቲ ወለድኹም እሾኽ 
ኮይነን ክወግኣኹም 'የን›› ዝብል ደብዳቤ ናብ እኒ 
ራእሲ መንገሻን ኣሉላን ምስ ለኣኻሎም ካብኡ እሺ 
ኢሎም ብሓባር ገጢሞም ስዒሮም 'ዮም፡፡ ኣብዚ ኣብ 
ኣላጀ  ብወገን ጣልያን ዋና ኣዛዚ ዝነበረ ‹‹ማጆርቶ 
ዞሊ›› ይበሃል ነይሩ፡፡ ማጆርቶ ዞሊ ፍሉጥ ተዋጋኢ 'ዩ 
ነይሩ፡፡ ኣብ ኣላጀ ስትራተጂ ዝኾነ ቦታ ቀዲሙ ሒዙ 
ድማ ነይሩ 'ዩ፡፡ ኮይኑ ግና ክሰዓር ክኢሉ 'ዩ፡፡ ናይ 
መጀመርያ ብርቱዕ ኩናት ዝተኻየደሉ ኣብ እምባ ኣላጀ 
'ዩ ነይሩ፡፡ ኣብዚ እኒ በዓል ራእሲ መኮነን 'ውን ከም 
እኒ ራእሲ ኣሉላ ልዑል ግደ ተፃዊቶም 'ዮም፡፡

ካብዚ ብምቕፃል ጣልያን እንደጋና ናብ መቐለ 
ከይዱ ኣብ እንዳየሱስ ሰፊሩ፤ ጣልያን ንኹናት ክምችዎ 
ጎቦ 'ዩ ይመርፅ  ነይሩ፤ እታ እንዳየሱስ ዝመረፀላ 
ምኽንያት 'ውን በራኽ ቦታ ስለ ዝኾነት 'ያ። ናይ 
ኢትዮጵያ ሰራዊት ግና ኣብ ትሕቲ እንዳየሱስ ኣብቲ 
ሜዳ 'ዩ ነይሩ፡፡ እዚ ንኢትዮጵያውያን ተዋጋእቲ 
ኣይምቹን ነይሩ፡፡ ጣልያን ኣብቲ ቦታ ነታ በራኽ ቦታ 
ሒዙ ሰለስተ ወርሒ ተቐሚጡ 'ዩ፡፡ ድሕረ እቴጌ 
ጣይቱ መፂአን ንምንታይ ክሳብ ሕዚ ስኽ ኢልኩም 
ትርኢዎ? ዘይተባርርዎ ኢለን ተናዲደን ተዛሪበን 
ነይረን፡፡  ኣብዚ ምስ ጣልያን ራእሲ ስብሓት ዝበሃሉ 
መስፍን ነይሮም፡፡ ኮይኑ ግና ምስ ጣልያን ከምዘለዉ 
ኣምሲሎም ንኢትዮጵያ 'ዮም ብምስጢር ዝሕግዙ 
ነይሮም፡፡ ራእሲ ስብሓት  ሓጎስ ጠቋሬ ዝበሃል እሙን 
ሓሽከር ነይርዎም፤  ኣብቲ እዋን ‹‹ሳእኒ እንደርታ›› 
ዝበሃል ካብ ቆርበት ዝስራሕ ጫማ ነይሩ፡፡ እቲ ጫማ 
ተደሪቡ ስለ ዝስፈ ራእሲ ስብሓት ኣብ ውሽጢ እቲ 
ዝተሰፈየ ጫማ ወረቐት ፅሒፎም ብምእታው ንሓጎስ 
ጠቋሬ ብምሽጥር ናብ እቶም ናይ ኢትዮጵያ ሰራዊት 
መራሕቲ ከትበፅሕ ገይሮም፡፡ እቲ መልእኽቲ፣ 
ሰራዊት ኢትዮጵያ ኣብቲ ዘለዎ ቦታ ኮይኑ ንጣልያን 
ክስዕሮ ኣይኽእልን፤ ምኽንያቱ ጣልያን ሒዝዎ ዘሎ 
ቦታ በሪኽ ስለ ዝኾነ ብመዳራጉሕ 'ውን ከይቀረየ 

‹‹መዘከርታ ዓወት  ዓድዋ  ታሪኽ ካብ ምዕቓብ ሓሊፉ ኣብ 
ቱሪዝም ዘለዎ ግደ ኣዝዩ ልዑል 'ዩ››

ግንባር ዝነበሩ እኒ ራእሲ ተክለሃይማኖት ካልኦትን 
ልዑል ተራ ተፃዊቶም 'ዮም፡፡ ህዝቢ ትግራይ ድማ 
ምግቢ ካብ ምቕራብ፣ መንገዲ ካብ ምሕባር፣ 
ጀሚሩ ክሳብ እቲ ውግእ ኩሉ ዝኸኣሎ ነገር ፈፂሙ 
'ዩ። ኣብዚ ፍልይ ዘብሎ ኩሉ ኢትዮጵያ ከም ሃገር 
ብሓደ ኮይኑ ዝተዋገአሉ ምዃኑ 'ዩ 'ምበር ቅድሚኡ 
ኣብተፈላላዩ ቦታታት እኒ ራእሲ ኣሉላ ብተደጋጋሚ 
ንጣልያን ስዒሮሞ 'ዮም፡፡ ኮይኑ ግና ነዚ ናይ 
ማእኸል ዓዲ ህዚ ኣይፈልጥን ነይሩ፡፡   

 ወጋሕታ፡- ኣብዚ ሕዚ እዋን ብመንግስቲ  
ኣብ ኣዲስ ኣበባ  መዘከርታ ዓወት ኩናት 
ኣድዋ  ሙዚየም ተሰሪሑ ኣሎ፤ እዚ ሙዚየም  
ነቲ ታሪኽ ብምዕቓብ ናይ ሓባር ታሪኽ ኣብ 
ምዝኽኻር ዘለዎ ረብሓ ከመይ ይገልፅዎ? 

መምህር ግርማይ፡- ሙዚየም ንበዓል ዓወት 
ዓድዋ ዘዛኻኽር ኣብዛ ማእኸል ርእሰ ከተማ ናይዛ 
ሃገር ምስርሑ ዓብዪ ረብሓ ኣለዎ፡፡ ኣዲስ ኣበባ ናይ 
ኣፍሪካ ርእሰ ከተማ  ስለ ዝኾነት ኣብዚ ምስርሑ 
ትኽክል 'ዩ፡፡ ዓብዪ ረብሓ ኣለዎ ክብል እንተለኹ 
ኣብ ኣዲስ ኣበባ ንዓወት ኩናት ዓድዋ ዘዛኻኽር 
ሙዚየም ምስርሑ ታሪኽ ካብ ምዕቓብ ሓሊፉ ኣብ 
ቱሪዝም ዘለዎ ግደ ኣዝዩ ልዑል 'ዩ፡፡ ናብ ትግራይ 
ክኸድ ዘይከኣለ ኣብዚ ብቐረባ ንምረኣይ የኽእሎ፡፡   
ታሪኽ ዓወት ኹናት  ዓድዋ ናይ ኩሉ ህዝቢ ኢትዮጵያ 
ታሪኽ ብምዃኑ እሞ ድማ ነዚ ዘዛኻኽር ኣብ 
ማእኸል ዓዲ ምስርሑ እቲ ታሪኽ ብቐረባ እናራኣየ 
ጅግንነት ኣቦታቱ ንምዝካር ይጠቕም። ከምኡ 'ውን 
ከይርሳዕ ንምዝካርን ንምምሃርን ይጠቅም፡፡ ናይ ደገ 
ዜጋታት ብቀረባ ንምርኣይ፤ ማለት እቲ ታሪኽ ዓድዋ 
ብቐንዱ ዋላ ታሪኽ ኢትዮጵያውያን ይኹን 'ምበር 
ናይ ኩሉ ፀሊም ህዝቢ ዓለም ወይ ኣፍሪካ ስለ ዝኾነ 
ኣብዚ ብምርኣይ ታሪኽ ንምፍላጥን ንምዝንታውን 

ይጠቕም፡፡ 
ታሪኽ  ዓወት ኹናት ዓድዋ እናደብዘዘ ከይኸይድ 

ዘለዎ ግደ 'ውን ቐሊል ኣይኮነን። ብኸምዚ ምቕማጡ 
እዚ ወለዶ እዚ ሓድነት፣ ጅግንነት፣ ቐዳሞት ወለዱ 
ብምፍላጥ እሞ ድማ ካብዚ ብምርኣይ ሓድነቱ 
ንምጥንኻር ጠቓሚ 'ዩ፡፡ ታሪኽ ዓወት ኹናት ዓድዋ 
ነዚ ወለዶ እናዛናገዐ፣ እናምሃረን ብቀሊሉ ንምርዳእ 
ዝሕግዝ 'ዩ፡፡ ብቐሊሉ ንዓድዋ እንተይከደ ኣብዚ 
ኮይኑ ነቲ ሙዝየም ብምርኣይ ንምርዳእ ይጠቅም። 
ነቲ ከተማ 'ውን ብናይ ቱሪዝም እቶት ዝጠቅም 'ዩ። 
ንናይ ሕዚ ወለዶ ታሪኽ ኣቦታቱ የምህር፤ ንናይ 
ቐዳሞት ወለዶ ታረኽ ንምርዳእ ይሕግዝ፡፡ ዓወት 
ኣድዋ ንናይ ሕዚ ወለዶ ከም ቀዳሞት ወለዱ ሓደ 
ንምግባር 'ውን ዝሕግዝ 'ዩ፡፡ 

ንናይ ታረኽ ዓድዋ ብዝምጥን መልክዑ 
ምስርሑ ዘሕጉስን ዘድንቕን 'ውን 'ዩ፡፡ ሙዝየም 
ዓድዋ ታሪኽ ወለድና ንፀለምቲ ህዝቢታት ክብሪን 
ናፃነትን ዝኸፈልዎ መስዋእቲ፣ እዚ ወለዶ ይኹን 
ካልኦት ፀለምቲ ኣፍሪካውያን እንተይቐረየ ነቲ 
ታሪኽ ብቐሊሉ ንምርዳእን ካብ ምዃን ሓሊፉ 
ዓብዪ ሃፍቲ ሃገርን ዘኹርዕን 'ውን 'ዩ፡፡ እዚ ታሪኽ 
እዚ ንኢትዮጵያውያን ካሊእ ታሪኽ ከምናይ ወለዱ 
ንክሰርሕ ዝሕግዝ 'ውን 'ዩ፡፡  ብሓፈሻ ሙዝየም 
መዘከርታ ዓወት ኹናት ዓድዋ  ታሪኽ ካብ ምዕቓብ 
ሓሊፉ ኣብ ቱሪዝም ዘለዎ ግደ ኣዝዩ ልዑል 'ዩ፡፡

ወጋሕታ፡- እዚ ሓዱሽ ወለዶ እዚ ካብ 
ታሪኽ ዓወት ኩናት ዓድዋ እንታይ ክመሃር 
ኣለዎ ኢሎም ይሓስቡ? ኣብዚ ሕዚ እዋን ምስ 
በዚ ሓዱሽ ወለዶ ዝተሃነፀ  ዓብዪ ግድብ ህዳሰ 
ኸ ከመይ ይመሳሰል? 

መመህር ግርማይ፡- መጀመርታ እዚ ሓዱሽ 
ወለዶ እዚ ካብ ዓወት ኩናት ዓድዋ ሓድነት፣ ፍቕሪ 

ሃገርን ጅግንነትን ክመሃር ይግባእ፡፡ ኢትዮጵያውያን 
ዝነበሮም ሓድነትን ፍቕርን ፅኑዕ ብምንባሩ ንናይ 
ጣልያን ዝኣክል ዘመናዊ ኣፅዋር ዝተዓጠቐ ሰራዊት 
ክስዕሩ ክኢሎም 'ዮም፡፡ እዚ ዓወት እዚ ዝተረኽበ 
ድማ ወለድና ፍቕሪ ሃገር ሓዲርዎም ብሓደ ስለ 
ዝወፈሩ 'ዮም፡፡ ኩናት ዓድዋ እንትለዓል ሓድነትን 
ጅግንነትን ኢትዮጵያውያን 'ዩ ዘዛኻኽረካ፡፡ 
ምኽንያቱ እዚ ዓብዪ ታሪኽ 'ዩ፡፡

ኣብ ዓድዋ ዝተረኽበ ዓወት ምልክት ሓድነት፣ 
ፍቅሪ ሃገር፣ ወነ፣ ፅንዓትን ጅግንነትን 'ዩ፡፡ እዚ 
ተዓቒቡ ክቕፅል ኣለዎ፡፡ ወለድና ኣብ ዓድዋ 
ዝፈፀምዎ ጅግንነት ብዙሕ እናተመሃርናሉ 
ብምምፃእና ድሕሪ ዓወት ኩናት ዓድዋ 'ውን እዚ 
ሓዱሽ ወለዶ ብዙሓት ዓወታት እናመዝገበ መፂኡ 
'ዩ፡፡ ኮይኑ ግና ኣብዚ ሕዚ እዋን ናይ ምክፍፋል 
ምልክታት ይረአዩ ስለ ዘለዉ እዚኦም ብምእራም 
እዚ ወለዶ እዚ ብሓድነት ንቅድሚት ክስጉም 
ይግባእ፡፡ እቲ ዓወት ንናይ ሕዚ ወለዶ ሓቦ ዘስንቕ 
'ዩ፡፡ እዚ ከንወርሶ ኣለና፡፡ ከም ሃገር ብምሕሳብ ኣብ 
ልምዓት 'ውን በርቲዕና ከንሰርሕ ኣለና፡፡ ከም ሃገር 
ክንሓስብ እንተዘይክኢልና ንወራሪ ፀላኢ ይኹን 
ንድኽነት ክንስዕር ኣይንኽእልን፡፡ 

ኣብ ኩናት ዓድዋ ምክፍፋል ተዝህሉ ነይሩ እቲ 
ዓወት ኣይምተረኽበን ነይሩ፡፡ ኢትዮጵያውያን ኢሉ 
'ውን ኣፍሪካውያን ዝግበኦም ክብሪ ኣይምረኸቡን 
ነይሮም፡፡ ናይ ሕዚ ወለዶ ድማ ካብዚ ዓወት 
እዚ ተማሂሩ ሓድነቱ ብምሕያል ንኽብሪ ሃገር 
ቐዳምነት ክህብ ይግባእ፡፡ ዓወት ኩናት ዓድዋ ህዝቢ 
ኢትዮጵያ ንናፃነቱ ብሓባር ተሰሊፉ ተዋጊኡ ዓብዪ 
ዓወት ኣመዝጊቡ 'ዩ፡፡  ህዝቢ ኢትዮጵያ ብዘይ 
ቴክኖሎጂ ካብ ጫፍ ናብ ጫፍ ተኣኻኺቡ ክስዕር 
ዝኸኣለሉ ቀንዲ ምኽንያት ፍቕሪ ሃገር ሒዙ ብሓደ 
ስለ ዝተላዕለ 'ዩ፡፡ ኢትዮጵያውያን ኣብቲ እዋን 

ከም ሃገር ሓድነቶም ኣሐይሎም ብምውፋሮም 'ምበር 
ብዘርኢ ተዝኸፋፈሉ ነይሮም ዓወት ኣይምሓፈሱን፤ 
ነዛ ሃገር እዚኣ ንቕድሚት ንምቕፃል እዚ ወለዶ እዚ 
ካብ ኣቦታቱ ሓድነት ተማሂሩ፣ ካብ ምክፍፋል ወፂኡ 
ምዕብልቲ ሃገር ንናይ መፃኢ ወለዶ ንምርካብ ሓላፍነቱ 
ብዝግባእ ክዋፃእ ይግበኦ፡፡ 

ዓወት ኩናት  ዓድዋ ብዛዕባ ምስ ግድብ ህዳሰ 
ዘማሳስሎ ከንርኢ እንተለና ብዙሕ ዘማሳስሎ ኣለዎ። 
ሓድነትን ፍቅሪ ሃገርን ምጥቓስ ይከኣል'ዩ፡፡ ነበር 
ቐዳማይ ሚኒስትር መለስ ዜናዊ ንግድብ ህዳሰ 
ኢትዮጵያ ከጅምሮ እንተሎ፣ እዚ ግድብ እዚ ብኹሉ 
መዳይ ብናይ በዓልና ዓቕሚ ክንሃንፆ ኢና ኢሉ 'ዩ 
ጀሚርዎ፡፡ እዚ ሓዱሽ ወለዶ እዚ እንተሓቢሩ ከም 
ናይ ታሪኽ ዓወት ዓድዋ ክሰርሕ ከምዝኽእል 'ዩ፡፡ ድማ 
ሳላ ሕብረት ክስራሕ ተኻኢሉ፡፡ ስለዚ እዚ ግድብ እዚ 
'ውን ካብ ዓወት ኩናት ዓድዋ ዘይንእስ ዓብዪ ታሪኽ 
'ዩ፡፡ እዚ ግድብ እዚ ናይዚ ሓዱሽ ወለዶ እዚ እናተዘከረ 
ዝነብር ታሪኻዊ ዓወት 'ዩ። ህዝቢ ኢትዮጵያ ከምቲ ኣብ 
ዓወት ኩናት ዓድዋ ሓደ ኮይኑ ዘሸነፈ ሕዚ 'ውን ሳላ 
ሓደ ኮይኑ ዝተረባረበ 'ዩ ነዚ ዓብዪ ግድብ እዚ ክሰርሕ 
ክኢሉ ዘሎ፡፡ ስለዚ ኩሉ ግዜ ሓድነት እንተልዩ ብዙሕ 
ታሪኽ ክስራሕ ዝከኣል ምዃኑ የሪአካ፡፡ ብፍላይ ኣብዚ 
ነበር ቐዳማይ ሚኒስትር መለስ ዜናዊ ዓብዪ ታሪኽ 
ሰሪሑ ሓሊፉ 'ዩ፡፡ ሓድነት ብምህላዉ ካብ ሊስትሮ 
እንተይቀረየ ኩሉ ገንዘብ ኣዋፂኡ 'ዩ፡፡ እዚ ናይ ሐዚ 
መንግስቲ 'ውን ብዝግባእ ክቕፅል ብምግባር ኣብዚ 
ናይ ጫፍ ብርኪ ከብፅሖ ክኢሉ 'ዩ። ኢትዮጵያውያን 
እንተሓቢርና ዘይንገብሮ ነገር የለን፡፡ እዚ ግድብ እዚ 
ካብ ዓድዋ ቐፂሉ ሓደ ዝገበረና ድልድል 'ዩ፡፡ እዚ 
ንኢትዮጵያውያን ዝለዓለ ክብሪ 'ውን ዘለዎ 'ዩ፡፡ ስለዚ 
እዚ ከም ዓድዋ ካልኣይ ምልክት ውፅኢት ሓድነት 'ዩ፡፡

ወጋሕታ፡- ንዝነበረና ፃኒሒት የቕንየልና፡፡
መምህር ግርማይ፡- ኣነ 'ውን የቕንየለይ፡፡  

‹‹መዘከርታ ዓወት  ዓድዋ  ታሪኽ ካብ ምዕቓብ...

ኣቦወንበር ኮምሽን ሕብረት ኣፍሪካ ሙሳፋኪ መሃመት፣ ሚኒስትር 
ጉዳይ ወፃኢ ፌዴሪኢ ኣምባሳደር ታዬ ኣፅቀስላሴ፣ ናይቲ ሕብረት 
ኣባላት ሃገራት ሚኒስትራት ጉዳይ ወፃኢን ዲፕሎማትን፣ ላዕለዎት 
ኣመራርሓ ሕብረት ኣፍሪካ፣ሓለፍቲ ዞባዊ ትካላት ኣፍሪካ  ከምኡ 
'ውን ተወከልቲ ዓለምለኸ ትካላት ተረኺቦም፡፡ 

ሚኒስትር ጉዳይ ወፃኢ ፌዴሪኢ ኣምባሳደር  ታዬ ኣፅቀስላሴ 
ኣብ ዝገበርዎ መደረ ፤ መንግስቲ ኢትዮጵያ ንፀገማት ኣፍሪካ  
ኣፍሪካዊ ፍታሕ ብዝብል መትከል  እናሰርሐ 'ዩ፡፡ በዚ ድማ ኣብ 
ሰሜን ክፋል ሃገርና  ዝነበረ ፀገም ስዒቡ ዝተበፅሐ  ስምምዕነት 
ሰላም ፕሪቶርያ  ተግባራዊ እናተገበረ 'ዩ ኢሎም፡፡

 ከምኡ 'ውን ኮምሽን ሃገራዊ ምኽክር ተጣይሹ ዝፍጠሩ 
ፀገማት ብዘላቕነት ንምፍታሕ እናተስርሐ ከምዝኾነን 
ኣመልኪቶም። 

ቋንቋ ኣምሓርኛ ናይ ሕብረት ኣፍሪካ  ስራሕ ቋንቋ  
ንኽኸውን ሕቶ ዘቕረቡ ኣምባሳደር ታዬ ፤ቋንቋ ኣምሓርኛ  ናይ 
ሕብረት ኣፍሪካ  ስራሕ ቋንቋ ንኽኸውን ኢትዮጵያ ዘቕረበቶ ሕቶ 
ምስ ኣጀንዳ 2063 ዝመጣጠን ከምዝኾነ ኣልዒሎም።እዚ ጥራሕ 
ዘይኮነ ሃገር በቆል ቋንቋታት ኣፍሪካ ንምጥንኻር ምስ ዝተትሓዘ 
ሸቶ ሕብረት ኣፍሪካ ሓቢሩ  ዝኸይድ ከምዝኾነ ገሊፆም።

ቻርተር ነበር ትካል ሓድነት ኣፍሪካ ዝተፈረመ ኣምሓርኛ 
ሓዊሱ ብኣርባዕተ ቋንቋታት ከምዝኾነ ዘዘኻኸሩ አምባሳደር 
ታዬ፣ኣምሓርኛ ናይ ሕብረት ኣፍሪካ ስራሕ ቋንቋ ምግባር 
ብዙሕነት ምቕባልን ሓበራዊ መንነት ምጥንኻርን 'ዩ ኢሎም።እዚ 

ስምምዕነት ፕሪቶሪያ...

እሞ ድማ ነቲ ታሪኽ ብዝምጥን መልክዑ ኣብ ማእኸል 
ዓዲ ምስርሑ እዚ ወለዶ ነቲ ታሪኽ ቐዳሞት ወለዱ ብቐረባ 
እናራኣየ ጅግንነት ኣቦታቱ ንምዝካርን ንምምሃርን ዝጠቅም 
ከምዝኾነ ተዛሪቦም፡፡ 

እቲ ታሪኽ ዓድዋ ብቐንዱ ዋላ ታሪኽ ኢትዮጵያውያን 
ይኹን 'ምበር ናይ ኩሉ ፀሊም ህዝቢ ዓለም ታሪኽ 'ውን 
ብምዃኑ ናይ ደገ ዜጋታት እንተይቐረዩ ብቀረባ ብምርኣይ 
ታሪኽ ንምርዳእን ንምዝንታውን ኣዝዩ ሓጋዚ 'ዩ፡፡ 

እቲ መዘከርታ ዓወት ኹናት ዓድዋ እናደብዘዘ ከይኸይድ 
ዘለዎ ግደ ቐሊል ኣይኮነን፡፡ ብኸምዚ ምቕማጡ እዚ ወለዶ 
እዚ ሓድነት፣ ጅግንነት፣ ቐዳሞት ወለዱ ብምፍላጥ ሓድነቱ 
ንምጥንኻር ጠቓሚ ከምዝኾነ ተዛሪቦም፡፡ 

መዘከርታ ኩናት ዓወት  ...
ኣብ ቢሮ  ሕርሻን ሃፍቲ ተፈጥሮን  ዳይሬክተር 

ዳይሬክቶሬት ልምዓት ሆርቲካልቸር  ኣቶ በሪሁን ኣረጋዊ 
ንትካል ፕረስ ኢትዮጵያ ከምዝገለፅዎ ፤ ኣብዚ በጀት  ዓመት 
ብመስኖ ሓጋይ  60ሽሕ 749 ሄክታር መሬት ብዘርኢ ንምሽፋን 
ተተሊሙ ክሳብ ኸዚ 51 ሽሕ ሄክታር መሬት ምሽፋን ተኻኢሉ 
'ዩ፡፡ 

መስኖ ሓጋይ  ናይ መጀመርያ ዙር ናብ ምዝዛሙ ተቓሪቡ 
'ዩ ዝበሉ እንኾን ፤ ንኻልኣይ ዙር መስኖ ሓጋይ ቅድመ ምድላው 
እናተገበረ ከምዝኾነ ኣፍሊጦም፡፡ 

ከም ኣይተ በሪሁን ገለፃ ፣ ኣብቲ ክልል መስኖ ሓጋይ  
ዝተሸፈነ ኣብዝሓ ልምዓት ኣትኽልትን ፍራፍረን  'ዩ፡፡ በዚ ድማ 
37ሽሕ ሄክታር መሬት ዝኾን ብኣትኽልትን ፍራፍረን እንትኾን 
ዝተረፈ ድማ ብዝተፈላለዩ እኽልታት ምሽፋን ተኻኢሉ 'ዩ፡፡ 

ኣብቲ ክልል ምህርትን ምህርታማነትን ንምዕባይ ዘድልዩ 
እታዎት ካብ ምምላእ ኣንፃር ትኹረት ተገይሩ እናተሰርሐ 
ከምዝኾ ኣይተ በሪሁን ተዛቦም፡፡ 

መስኖ ሓጋይ  እቲ ሕርሻ ብፌደራል መንግስትን 
ብዝተፈላለዩ ገበርቲ ሰናይ ብዝተረኸበ ሓገዝ ኣቐርቦት ማዳበርያ 

ብዝመስል መልክዑ ናብ ወለዶ ክመሓላለፍ ብዝኽእል 
መንገዲ ተሰሪሑ 'ዩ ክብሉ ገሊፆም፡፡ 

ከንቲባ ምምሕዳር ከተማ ኣዲስ ኣበባ ወይዘሮ ኣዳነች 
ኣቤቤ ብግዲአን፣ ዝኽሪ ዓወት ዓድዋ ዘልኣለማዊ ታሪኽ 
ኢትዮጵያውያንን ዘመን ዘይስዕሮን 'ዩ ኢለን፡፡ 

ንዓወት ዓድዋ ብዝምጥን መልክዑ መዘከርታ 
እንተይተቐመጠሉ ምፅንሑ ብምግላፅ፤ ካብዚ ብምብጋስ 

ኣብ ክልል ትግራይ ካብ መስኖ...
ከምዝተማለአ 'ውን ገሊፆም፡፡ ክሳብ ኸዚ 115 ሽሕ ኩንታል 
ማደባርያ ንሓረስታይ ተኸፋፊሉ 'ዩ ዝበሉ ኣይተ በሪሁን ፤ ልዕሊ 
95 ሽሕ ኩንታል ዝኾን ኣብ ጥቕሚ ከምዝዋዓለ ኣረዲኦም፡፡ 

ኣቕርቦት ማዳበረያ ኣብ ዝሓለፉ ሰለስተ ዓመታት ዝሓሸ 
ከምዝኾነን ፤ብሓፈሻ ሓደ ሚኢቲ ሽሕ ኩንታል ማዳበርያ 
ንምርካብ ተተሊሙ ከምዝነበረ ኣዘኪሮም፡፡ 

ከም ኣይተ በሪሁን ገለፃ ፤ ምህርትን ምህርታማነትን 
ንምውሳኽ 14ሽሕ ኩንታል  ምሩፅ ዘርኢ ንምርካብ ተተሊሙ 
ሽድሽተ ሽሕ ኩንታል ምሩፅ ዘርኢ ናብ ኢድ ሓረስታይ ኣትዩ 
'ዩ፡፡ ኣብቲ ክልል ኣቕርቦት ምሩፅ ዘርኢ ምውሓድ ከምዘሎን 
ብፍላይ ኣቕርቦት  ፀገም ምሩፅ ዘርኢ ድንች  ዓብይ ከምዝኾነ 
ገሊፆም፡፡ 

ኣብቲ ክልል ናይ ሓጋይ ኣብቀልቲ ዝኾኑ ኸባቢታት 
ዉሑዳት እንተኾነ 'ውን ካብ ኸዚ ምድላው ከምዝጀመረ 
ተዛሪቦም፡፡ ኣብቲ ክልል ሕርሻ ኣብ ሓፂር ግዜ   ውፅኢታዊ 
ንምግባር ኣብ እታዎት ምምላእ ከምኡ 'ውን መድረኻት 
ብምፍጣር ንሓርሰቶትን ንባዓል ዋና ግብርና ሓፀርቲ ስልጠና 
ምሃብ ኣድላይ ከምዝኾነ ተዛሪቦም፡፡ 

ድማ እታ ኣህጉር ናብ ዝሐሸ ብርኪ ንምብፃሕ ሓገዝ ከምዝገብር 
ኣረዲኦም፡፡

ኣቦወንበር ኮምሽን ሕብረት ኣፍሪካ ሙሳፋኪ መሃመት 
ብወገኖም፤ ኹለን ኣባላት ሕብረት ሃገራት ኣብ ባዕለን ዝፍጠር 
ሕድሕድ ጎንፂ  ፖለቲካዊ ፍታሕ ክህቡ ከምዝግባእ ገሊፆም፡፡ 

ጎንፅታት ፤ እርሰበርስ ኹናትን ዕልዋ መንግስት  ኣብ ኣሁጉርና 
ዋና ዋና ተግባራት ኾይኖም ቀፂሎም 'ዮም  ዝበሉ እቶም ኣቦ 
ወንበር፤ ዘጋጥሙ ፀገማት ኹሎም ብፖለቲካ መዳይ  ክፍትሑ 
ዝኽእሉ 'ዮም፤ ስለዚ  ኣፍሪካ ንህዝባ ሰላማዊ ንምግባር ኹሉ 
ክተሓባበር ይግባእ ኢሎም፡፡ 

እቲ ቤት ምኽሪ ኣብ ኣኼብኡ ኣብ ኣፍሪካ ኣጀንዳ ልምዓት 
ስትራቴጂካዊ ውሳነታት ከሕልፉ 'ዮም ተባሂሉ ትፅቢት ዝግበር 
እንትኾን  ከምኡ 'ውን ኣብ ንግዲ ፣ትምህርቲ፣ መናእሰይን ደቂ 
ኣንስትዮን ፣ ግብርና ፣ ለውጢ ኣየር ንብረት ፣ሰላምን ፀጥታን 
ከምኡ 'ውን ካልኦት ናይ ኣፍሪካ 2063 ኣጀንዳ ተግባራዊ 
ንምግባር ኣብ ዘኽእሉ ጉዳያት ብዕሙቐት ክመክር 'ዩ ተባሂሉ 
ትፅቢት ይግበር፡፡ 

 መበል 33 መራሕቲ ጉባኤ ናይቲ ሕብረት ለካቲት 9ን 
10 /2016 ዓ.ም ክካየድ 'ዩ፡፡ ኣብ 1955 ዓ.ም  ኣብ ኣዲስ ኣበባ 
ዝተፈረመ ቻርተር  ብኣማርኛ ፣እንግሊዘኛ ፣ፈረንሳይኛን ዓረብ 
ቋንቋታት ከምዝነበረ ይፍለጥ፡፡ 

እዚ መዘከርታ ንወለዶ  እናዛናገዐን እናምሃረን ብቀሊሉ 
ንምርዳእ ዝሕግዝ 'ዩ ዝበሉ እቶም መምህር፤ ብቐሊሉ 
ንዓድዋ እንተይከደ ብቐረባ ነቲ ሙዚየም ሪኡ ብምርዳእ፣ 
ናብ ወለዶ ንምሕላፍን  ከም ወለዱ ካሊእ ታሪኽ ንምስራሕ 
'ውን ዘላዓዕል 'ዩ ክብሉ ገሊፆም፡፡ንናይ ታሪኽ ዓወት ዓድዋ 
ብዝምጥን መልክዑ ምስርሑ ዘሕጉስን ዘድንቕን 'ውን 'ዩ 
ኢሎም፡፡ 

መዘከርታ ዓወት ዓድዋ ታሪኽ ወለድና ንፀለምቲ 
ህዝቢታት ክብሪን ናፃነትን ዝኸፈልዎ መስዋእቲ ነዚ ወለዶ 
ይኹን ካልኦት ፀለምቲ ኣፍሪካውያን እንተይቐረየ ነቲ ታሪኽ 
ብቐሊሉ ንምርዳእ ካብ ምሕጋዝ ሓሊፉ ዓብዪ ሃፍቲ ሃገርን 
ኩርዓትን 'ውን 'ዩ ክብሉ መምህር ግርማይ ወሲኾም ገሊፆም።

ተምሃሮ ክኸውን ‘ዩ ዝብል ምዃኑ ‘ውን ኣዘኻኺሮም።
ብመሰረት እቲ ስምምዕነት እቲ ትካል ሕትመት ኣርባዕተ 

ሚሊዮን መሐለውታ መፅሓፍቲ ከምዝውስኽ ገሊፆም።
“ነቶም መፅሓፍቲ ንምሕታም ዓቕሚ የለን፤ ዝተሓተመ 

ካብ ዝተፈላለዩ ፕሮጀክትታት እናተለመነ ‘ዩ” ዝበሉ ፕሮፌሰር 
ብርሃኑ፤ ንኻልኣይ ብርኪ ትምህርቲ ሓደ መፅሓፍ ንክልተ 
ተምሃሮ ብዝብል ስልሒት ንምሕታም ዘድለየ 40 ሚሊዮን ዶላር 
ከምዝኾነ ‘ውን ሓቢሮም።

እቲ ጨረታ ሕትመት መፅሓፍ ዝሰዓረ ትካል ምስ ኮሚሽን 
ኢንቨስትመንት ኢትዮጵያ ብምዝርራብ ኣብ ዘፈር ሕትመት 
ንምውፋር ከምዝተስማዕምዐ ፕሮፌሰር ብርሃኑ ገሊፆም።

በዚ መሰረት ኣብ ቀፃሊ ዓመት ኣብ ኢትዮጵያ ማሽን 
ምትካል ከምዝጅምርን ድሕሪኡ ፀገም መፅሓፍ ምሕታም 
ክጠፍእ ‘ዩ ኢሎም ከምዝግምቱ ዝገለፁ ፕሮፌሰር ብርሃኑ፤ ካብ 
መፅሓፍቲ ትምህርቲ ብተወሳኺ ካልኦት መፅሓፍቲ ብዝነከየ 
ዋጋ ዝሕተምሉ ዕድል ከምዝፈጥር ዘለዎም ተስፋ ገሊፆም።

ተምሃሮ ብብርኪ ንድፈ ሓሳብ ካብ ዝመሃርዎ ትምህርቲ 
ንላዕሊ ከምውህብቶኦም ዝተወሰነ ክእለት ሒዞም ንኽወፅኡ 
ተገይሩ። ከም ኢኮኖሚክስ፣ ግብርና ዝበሉ ትምህርትታት 
ተጀሚሮም ኢሎም።

ደረጃ ኣብያተ ትምህርቲ ንምምሕያሽ ብጎስጓስ “ትምህርቲ 
ንወለዶ” ኣብ ዝሓለፉ ሸውዓተ ኣዋርሕ ብዝተሰርሐ ስራሕ 11 
ሽሕን 611 ኣብያተ ትምህርቲ ምሉእ ሕድሳት ከምዝተገበረሎምን 
ኣርባዕተ ሽሕን 871 ኣብያተ ትምህርቲ ከምዝተሰርሑን 

ስርዓት ገምጋምን ፈተናን...
ተዛሪቦም።

ከም መብርሂኦም፤ ሰለስተ ሽሕን 180 ቅድመ ቀዳማይ፣ 
ሓደ ሽሕን 390 ቀዳማይ ብርኪ ኣብያተ ትምህርትን 295 
ካልኣይ ብርኪ ኣብያተ ትምህርትን ካብ ህዝቢ ብምውፃእን 
ህዝቢ ብምትሕብባርን ተሰሪሑ። በቲ ዝተጀመረ ስምዒት 
እንተቐፂሉ ኣብ ውሽጢ ሓሙሽተ ዓመት ምስሊ ኣብያተ 
ትምህርቲ ንምቕያር ዝተጀመረ ስራሕ ክሳኻዕ ‘ዩ።

ኣብ መኣዲ ትምህርቲ ክርከቡ ‘ዮም ተባሂሎም ካብ 
መንጎ ዝተገመቱ ኣስታት ሓሙሽተ ሚሊዮን ዝኾኑ ተምሃሮ 
ብምኽንያት ጎንፂ፣ ኵናት፣ ምምዝባልን ድርቅን ካብ መኣዲ 
ትምህርቶም ከምዝነከዩ ፕሮፌሰር ብርሃኑ ተዛሪቦም።

ካብ መንጎ እዚኣቶም ኣብ ቀዳማይ ብርኪ ትምህርቲ ሰለስተ 
ነጥቢ ሰለስተ ሚሊዮን፣ ኣብ ካልኣይ ደረጃ ትምህርቲ ሓደ 
ነጥቢ ሽዱሽተ ሚሊዮን ተምሃሮ ከምኡ ‘ውን ኣብ ቅድመ ስሩዕ 
ትምህርቲ ዘይተረኸቡ 470 ሽሕ ተምሃሮ ምዃኖም ኣልዒሎም።

ብዝተኽኣለ መጠን ናብ መኣዲ ትምህርቶም ንኽምለሱ 
ክግበር ከምዘለዎን ንትግበርኡ ‘ውን ፖለቲካዊ ሃዋህው 
ክመሓየሽ ከምዝግባእን መኺሮም።

ዩኒቨርስትታት ዓርሶም ዘመሓድሩ ንክኾኑ ዝተደለየ 
ተፈጥሮ ዩኒቨርስቲ ስለዝኾነ፣ ካብ ዝኾነ ዓይነት ፅዕንቶ ናፃ 
ንምግባር፣ ዓለም ለኸ ተወዳደርቲ ንምግባር፣ ፍልጠትን 
ትምህርትን ከምኡ ‘ውን ሓደሽቲ ሓሳባት ዝፈልቁሉ ከም ምዃኑ 
መምህራንን ተምሃሮን ብናፅነት ንክሓስቡ መፅናዕትን ምርምርን 
ንክስራሕ ንምኽኣል ምዃኑ ተዛሪቦም።

ቀዳማይ ሚኒስትር ኣብይ ኣሕመድ (ዶ/ር) ሓሳብ 
ብምፍልፋል ግዜ ዘይስዕሮ ታሪኽ ኢትዮጵያውያን ተሃኒፁ 
'ዩ ኢለን፡፡ 

ኣዲስ ኣበባ ናይ ኩሉ ፀሊም ህዝቢ ዓቢዪ ታሪኻዊ ዓሻራ 
ዝዓረፈላ ከተማ ኮይና ኣላ ዝበላ እተን ከንቲባ፤ መዘከርታ 
ዓወት ዓድዋ ንዕብየቱ ብዝምጥን፣ ንጀጋኑ ንዘልኣለም 
ብዝዝክርን ታሪኻዊ ዓሻራ ተሃኒፁ ኣሎ ኢለን።

ዓወት ዓድዋ ንዝክሮ ሃገር..

ዜና ወጋሕታ

መኣርግ ገ/ሄር

ኣዲስ ኣበባ፡- ኣብ ትግራይ ብብርኪ ክልል ኣብ ዝሓለፈ 
ሶኒ  ተጀሚሩ ዘሎ ናፃ ወፍሪ ዕቓባ ሓመድን ማይን ን20 
መዓልቲ ከምዝፀንሕ ተገሊፁ፡፡ 

እቲ ኣብ ዝተፈላለያ ዞባታት ተጀሚሩ ዘሎ ወፍሪ 
ዕቀባ ሓመድን ማይን “ወፍሪ ዕቀባ ሓመድን ማይን ንዘላቒ 
ቁጠባዊ ውሕስናና!” ብዝብል ቴማ  እናተኻየደ ከምዝርከብ 
ተገሊፁ።

ሓላፊ ቢሮ ሕርሻን ሃፍቲ ተፈጥሮን ግዚያዊ ምምሕዳር 
ክልል ትግራይ እያሱ ኣብርሃ(ዶ/ር) ከምዝገለፅዎ፣ ኣብ 
ትግራይ  ብሰንኪ ዝነበረ ኲናት ንሰለስተ ኣርባዕተ ዓመታት 
ዕቀባ ሓመድን ማይን ብዘይምክያዱን ብምኽንያት ሕፅረት 
ዝናብ ስዒቡ ብዘጋጠመ ድርቒ፣ ህዝብን እንስሳትን ዝስተ 
ማይ ንምርካብ ክሳብ ኸባቢ ሓሙሽተ ኪሎ ሜትሮ ይጓዓዝ 
ኣሎ፡፡ 

ድርቂ ምክልኻልን ካብ ተመፅዋትነት ምውፃእ 
ዝከኣልን ዕቀባ ሓመድን ማይን ብምክያድ ‘ዩ ዝበሉ እቶም 
ሓላፊ፤ ኣብ እዋን ፅድያ ጠሊ ብምዕቃብ፣ ደንታት ፍልፍል 
ማይ ብምግባርን ስራሕቲ መስኖ ብምጥንኻርን ምህርቲ 
ብምድንፋዕን ‘ዩ ክብሉ ገሊፆም፡፡  

ወፍሪ ናፃ ዕቀባ ሓመድን ማይን ንህዝቢ ትግራይ ጉዳይ 
ሞትን ሕውየትን ምዃኑ ስለ ዝርዳእ፣ ህዝቢ ትግራይ ዋላ 

እናጠመየ ኣብ ልምዓት ዘለዎ ኣረኣእያ ዝሐሸ ብምዃኑ ፀገሙ 
ተፃዊሩ ብምስራሕ ንዓለም መርኣያ ዝኾኑ ስራሕቲ ወፍሪ 
ዕቀባ ሓመድን ማይን ሰሪሑ ዘርአየ ‘ዩ ክብሉ ተዛሪቦም። 

ዘላቒ ሓምለዋይ ልምዓት ንምፍጣር ጎቦታት ትግራይ 
ንምልማዕ ብሓይሊ ሰብ ጥራሕ ዘይኮነስ ኣብ ዝተፈላለዩ 
ከባቢታት ትግራይ ዘለዉ ዝተዓፀዉ ጎዳጉዲ ማይ 
ብምኽፋት፣ ጎቦታት ብምልማዕ ትግራይ ንምዝማን ኣብ 
ዝግበር ስራሕቲ ኩሉ ትግራዋይ ክንድዝኸኣሎ ክታሙ 
ከዕርፍ ይግባእ ዝበሉ  ዶ/ር እያሱ፤ ሕርሻ ትግራይ 
ብዝሐሸ መንገዲ እንተዘይተሰሪሑሉ ካብ ድኽነት ምውፃእ 
ስለዘይከለኣል ኣብዚ ወፍሪ እዚ ኩሉ ሕብረተሰብ ዘለዎ 
ናውቲ መሳርሒ ብምሓዝ ተሳታፊ ክኸውን ኣለዎ ኢሎም። 

እቲ ዕቀባ ሓመድን ማይን ኣብ ዝቕፅሉ ኣዋርሕ ጠሊ 
ካብ ዝናብ ንምዕቃብን በዚ ኣቢልካ ቀልጢፎም ዝባፅሑ 
ዘርኢ ንምዝራእን ልምዓት መስኖ ንምቕፃልን ከምዝሕግዝ 
ብምግላፅ፤ እዚ ሕፅረት ቀለብን ማይን እንስሳ ኣብ ምፍታሕ 
ልዑል ግደ ኣለዎ፤ ካብዚ ሓሊፉ ‘ውን ብሰንኪ ኵናት ዝተሃስየ  
ሃፍቲ ተፈጥሮ ትግራይ ዳግማይ ሕውየት ብምክያድ ድርቂ 
ዝፃወር ሕርሻ ንምፍጣር ሓጋዚ ‘ዩ ኢሎም። 

ኣብቲ ወፍሪ ኣስታት 780 ሺሕ ህዝቢ ብምስታፍ፥ 
ልዕሊ 53 ሺሕ ሄክታር መሬት ዕቀባ ሓመድን ማይን 
ከምዝካየደሉ ካብ ቤት ፅሕፈት ጉዳያት ኮሚኒኬሽን እቲ 
ግዚያዊ ምምሕዳር ዝረኸብናዮ ሓበሬታ የረድእ።

ኣብ ትግራይ ን20 መዓልቲ ዝፀንሕ ወፍሪ ዕቀባ ሓመድን ማይን ተጀሚሩ

መኣርግ ገ/ሄር

ኣዲስ ኣበባ፡- ቀዋሚ ኮሚቴ ባይቶ ወከልቲ ህዝቢ 
ፌዴሪኢ ንክልል ትግራይ ህፁፅ ቀረብ ምግብን መድሓኒትን 
ክግበር ኣተሓሳሲቡ።

ቀዋሚ ኮሚቴ፤ ኣብ ክልል ትግራይ ኣብ ዞባ ደቡብ 
ምብራቕ ወረዳ እንደርታ ኣብ ጣብያ እነን ኣንካላሉ ብሰንኪ 
ድርቂ ተዓቚቦም ንዝርከቡ ተመዛበልቲ  ዘለውሉ ኩነታት 
በኣካል ተዓዚቡ።

እቶም ኣባላት ቀዋሚ ኮሚቴ ብድርቒ ንዝተጎድአ 
ማሕበረሰብ እቲ ክልል ምርኣዮምን እቲ ድርቂ ኣብቲ ህዝቢ 
ዘስዕቦ ዘሎ ጉድኣትን ንዝምልከቶ ኣካል ክነርድእ ኣለና 
ዝበሉ እንትኾኑ፣ እቲ ኩናት ካብ ዘስዐቦ ጉድኣት ብተወሳኺ 
ተፈጥሮኣዊ ኩነታት ካብዚ ንለዓሊ ከየጋድዶ መንግስቲ 
ፌዴራልን እቲ ክልልን ተናቢቦም ክሰርሑ ይግባእ ኢሎም። 

ኣካቢ እቲ ቀዋሚ ኮሚቴ ዲማ ነገዎ(ዶ/ር) ኣብዚኾነ 
ከባቢ ዝለዓል ኩናት ውፅኢቱ ምንም ንዘይፈልጥ 
ሕብረተሰብ ዘፋናቕልን ንብረት ዘዐኑን ከምዝኾነ 
ብምርዳእ፤ እቲ ድርቒ ኣብ ወረዳ እንደርታ ኣብ ጣብያ 
እነን ኣንካላሉ ዘስዐቦ ስምብራት ኣብቲ ቦታ ተረኺብና 

ቀዋሚ ኮሚቴ ርክባት ጉዳያት ወፃኢን ሰላምን ንክልል ትግራይ ህፁፅ 
ቀረብ ምግብን መድሓኒትን ክግበር ኣተሓሳሲቡ

ስለዝረኣናዮ ህፁፅ መፍትሒ ስጉምቲ ክውሰድ ንዝምልከቶ 
ናይ ፌዴራል ቤት ዕዮ ክነርድእ ኢና ኢሎም፡፡  

ኣብ ትግራይ ዘሎ ኩነታት ዝተሓላለኸ ብምዃኑ 
ሕብረተሰብ ህፁፅ ቀረብ መድሓኒት ከምዘድልዮ ብምግላፅ፣ 
ምግቢን ህይወት ዘድሕን ስራሕ ክስራሕ ከምዘለዎን 
ገሊፆም።

ብተወሳኺ ህዝቢ ዓርሱ ዝኽእለሉ ኩነታት 
ምምችቻው የድሊ ብምባል፤ ህዝቢ ኢትዮጵያ ንወገኑ ካብ 

ድርቕን ጥሜትን ንምድሓን ሰብኣዊ ሓላፍነቱ ንምውፃእ  
ኣብ ጎኒ ህዝቢ ትግራይ ደው ክብል ፃውዒት ኣቅሪቦም።

ኣብቲ ትዕዝብቲ ብሓባር ዝተሳተፋን ኣባል ቀዋሚ 
ኮሚቴ ዝኾኑን ኣምባሳደር ዲና ሙፍቲ ብወገኖም፣ እቲ 
ፀገም ኣዝዩ ዘስካሕክሕን ዘሕዝንን ምዃኑ ተመልኪትና 
ኣለና ኢሎም። ብሰንኪ ድርቂ ዝተመዛበሉ ዜጋታት ቀዋሚ 
ፍታሕ ምእንቲ ክረኽቡ ኣብቲ መድረኽ ንዝምልከቶም 
ወገናትን ዓለም ለኸ ትካላትን ክሕብሩ ምዃኖም 'ውን 

ኣብሪሆም።
ኣመሓዳሪ ጣብያ እነን ኣንካላሉ ኣይተ ክፍሉ ነጋሽ፣ 

ኣባላት ቀዋሚ ኮሚቴ መፂኦም ነቲ ኩነታት ብምዕዛቦም 
ምስጋናኦም ብምግላፅ፤ እቲ ድርቂ ኣዝዩ ሕማቕን ዘሕዝንን 
ምዃኑን፣ መራሕቲ ስድራን ህፃናት  ይሳቐዩን ይሞቱን 
ከምዘለዉ ኣብሪሆም።

ኣብ ወረዳ እንደርታ 12 ጣብያታት በቲ ድርቂ 
ከምዝተሃስዩን 522 ሄክታር መሬት ድማ ካብ ጥቕሚ 
ወፃኢ ከምዝኾነ ብምግላፅ፤ እቲ ድርቒ ካብ ዓቕሚ ንላዕሊ 
ስለዝኾነ  ንኣዴታት ትግራይ ካብ ሞት ንከድሕኑ ፀገምና 
ንህዝቢ ኢትዮጵያን ንመንግስታት ዓለም ኣፍልጡልና 
ክብሉ ነቲ ቀዋሚ ኮሚቴ መልእኽቲ ኣመሓሊፎም።

እቶም ተመዛበልቲ ብሰንኪ እቲ ድርቂ ህይወቶም 
ከምዝፀልመቶምን ተስፋ ከምዝቖረፁን ብምግላፅ፤ ኣብ 
ወረዳ ኣንደርታ ዝርከቡ ጣብያታት ካብ ካልኦት ወረዳታት 
ዝያዳ ተሃስዮም ከምዘለዉን  ብሰንኪ ሕፅረት ማይን 
ምውሳኽ ሕማማትን እንስሳታት እናሞቱ ስለዝኾነ ንፀገምና 
መፍትሒ ክዋሃበና ንሓትት ክብሉ ነቲ ቀዋሚ ኮሚቴ 
ከምዘረድኡ  ካብ ማሕበራዊ ሚድያ ቤት ምኽሪ ተወከልቲ 
ፌዴሪኢ ዝረኸብናዮ ሓበሬታ የመልክት፡፡

መኣርግ ገ/ሄር

ኣዲስ ኣበባ፡- ሃገራዊ ምኽክር ኮሚሽን ካብ ክልላት 
ትግራይን ኣምሓራን ወፃኢ ኣጀንዳ ምእካብ ክጅምር 
ምዃኑ ኣፍሊጡ። ምስ ሕብረተሰብ ዝራኸበሉ 8112 ነፃ 
ቁፅሪ ስልኪ ዕላው ገይሩ።

እቲ ኮሚሽን ተበፃሕነት ንምጥንኻር ንዝተኻየዱ 
ስራሕቲ ናይ ምጅማርን ምልላይን ፕሮግራም ኣብዚ 
ሰሙን ኣካይዱ።

ኣብቲ እዋን ዋና ኮሚሽነር ፕሮፌሰር መስፈን ኣርኣያ 
ከምዝገለፅዎ፤ እቲ ኮሚሽን ቀዳማይ ምዕራፍ ስራሕቲ 
ዛዚሙ ብዘይካ ኣብ ክልላት ትግራይን ኣምሓራን ኣብ 
ካልኦት ክልላት ኣጀንዳ ምእካብ ክጅምር  ‘ዩ፡፡ 

ኣብተን ናይ ተሳተፍቲ ምፍላይ ዝተኻየደለን 
ወረዳታት ብብርኪ ክልል ኣብ ቀረባ እዋን ስራሕቲ 
ምእካብ ኣጀንዳ ከምዝስራሕ ብምግላፅ፤ ኣብ ሃገርና 
ንብዙሕ ዓመታት ዘይምርድዳእ ክፍጠር ብምግባር ንጎንፂ 
ምኽንያት ዝኾኑ  ኣጀንዳታት በቲ ኮሚሽን ተኣኪቦም 
ተዓዘብቲ ኣብ ዝርከብሉ ንቀንዲ ምኽክር ክምረፁ 
ምዃኖም ሓቢሮም።

እቲ ቀንዲ ሃገራዊ ምኽክር እናተኻየደ እናሃለወ ኣብ 
ማእከል ዝርከቡ ምክረ ሓሳባት በቢደረጅኡ ናብ ሰለስተ 
ጨናፍር መንግስቲ ፈፃሚ ኣካል፣ ተርጓሚን ሕጊ ኣውፅኢ 
ኣካልን፣ከምኡ’ውን ካልኦት ዝምልከቶም ኣካላት ንትግባረ 
ክለኣኹ ምዃኖም ኣመልኪቶም።

ሃገራዊ ምኽክር ኮሚሽን ኣጀንዳ ናይ ምእካብ ስራሕ ክጅምር ‘ዩ

ምስ ኣብ ወፃኢ ዝነብሩ ኢትዮጵያውያን ሓሙሽተ 
ዓበይቲ ኣኼባታት ኣካይድና ኢና ዝበሉ ፕሮፌሰር 
መስፈን፤ ኣብ ውሽጢ ሃገር ዝስርሑ ስራሕቲ ኣብ ወፃኢ 
ንዝነብሩ ኢትዮጵያውያን ‘ውን ነቲ ዕድል ክረኽቡ ክግበር 
‘ዩ ኢሎም። 

እቲ ኮሚሽን ዝተጣየሸሉ ኣዋጅ ንኹሉ ዝሓቁፍን 
ኣሳታፍን ክኸውን ከም ዘለዎ ዝገልፅ ምዃኑ 
ብምዝኽኻር፤ ዝኾነ ብሄርን ብሄረሰብን፣ ደቂ ኣንስትዮ፣ 
ደቂ ተባዕትዮ፣ መናእሰይ፣ ኣካለ ጎደሎታትን፣ ዝተገለሉ 
ክፋላት ሕብረተሰብን ዝተመዛበሉ ክፋላት ሕብረተሰብን 
ንድሕሪት ከይቐርዩ እናተሰርሐ ምዃኑ ተዛሪቦም።

መብዛሕትአን ፖለቲካዊ ውድባት ምስቲ ኮምሽን 
ኮይነን ይሰርሓ ከምዘለዋ ብምግላፅ፤ ብተወሳኺ ውድባት 
ወገናዊ መረፃ ተሳተፍቲ ንኸይህሉ ይሕግዙ ከምዘለዉ 
‘ውን ገሊፆም።

ስራሕ እቲ ኮሚሽን ዝዛዘም ኩሎም ዝተላእኹ 
ምክረ ሓሳባት ብምልኦም ምትግባርን ዘይምትግባርን እቲ 
ኮሚሽን ንህዝቢ ምስ ኣፍለጠ ምዃኑ ኣብሪሆም።

እቲ ኮሚሽን ብመራኸቢ ብዙሃን ናብ ሕብረተሰብ 
ተበፃሒ ንኽኸውን ይሰርሕ ከምዘሎ ብምጥቋም፤ በዚ 
ድማ ንትካላት ሚድያ ኣመስጊኖም።

ህዝቢ ብዛዕባ እቲ ኮሚሽን ዝኾነ ሓበሬታ ምስ ዝደሊ 
ናብ ናፃ ቁፅሪ 8112 ክድውል ወይ ድማ ናይቲ ኮሚሽን 
http://ethiondc.org.et ድረ ገፅ ብምምልካት ሓበሬታ 
ክረክብ ከም ዝኽእል ‘ውን ኣብቲ መድረኽ ተገሊፁ ‘ዩ።

• ምስ ሕብረተሰብ ዝራኸበሉ 8112 ናፃ ቁፅሪ ስልኪ ዕላው ገይሩ

በሪሁ ኣረጋ

ኣዲስ ኣበባ:- ኣብ ክልል ትግራይ ብድርቂ 
ንዝተጎድኡ ወገናት ልዕሊ 23 ሽሕ ኩንታል እኽልን 
ሃናፂ ምግብን እናተጎዓዓዘ ከምዝርከብ ኮሚሽን 
ኣመራርሓ ስግኣት ሓደጋ ኢትዮጵያ ኣፍሊጡ። 

እቲ ኮሚሽን ናብ ክልል ትግራይ እናጎዓዓዞ 
ዝርከብ እኽልን ሃናፂ ምግብን ድሬዳዋ ካብ 
ዝርከብ መኽዚን ምዃኑ ዳይሬክተር ኣመራርሓ 
ሎጂስቲክስ እቲ ኮሚሽን ኣይተ ቴዎድሮስ ደምሴ 
ንግ.ዜ.ኢ ገሊፆም።

ኣብ ክልል ትግራይ ዝተፈላለዩ ትካላት 
እናገበርዎ ካብ ዝርከቡ ድጋፍ ብተወሳኺ 
መንግስቲ እቶም ትካላት ኣብ ዘይበፅሕዎም 15 
ወረዳታት ድጋፍ ንዝደልዩ ወገናት ድሬዳዋ ካብ 
ዝርከብ መኽዚን እኽልን ሃናፂ ምግብን ምጉዕዓዝ 
ከምዝጀመረ ኣፍሊጦም።

ከም ገለፃ እቶም ዳይሬክተር፤ መንግስቲ 
ፌደራል ምስ ዝገብሮ ድጋፍ ጎና ጎኒ ንዲያስፖራን 
ካልኦት ኣካላትን ብምትሕብባር ናብ ፀገም 
ንዝተሳጥሑ ወገናት ኣድላዪ ድጋፍ ንክረኽቡ 
እናተሰርሐ 'ዩ።

መንግስቲ ብዝተፈላለየ ምኽንያት ናብ ፀገም 

ኣብ ክልል ትግራይ ድጋፍ ንዝደልዩ ወገናት 
እኽልን ሃናፂ ምግብን እናተጎዓዓዘ 'ዩ

ንዝተሳጥሑ ክፋላት ሕብረተሰብ ብግዝያውነት 
ዘላቕነትን ንኽጣየሹ ንምግባር ልዕሊ ዝኾነ እዋን 
ጠመተ ሂቡ እናሰርሐ ምዃኑ 'ውን ኣፍሊጦም።

መራሒ ጉጅለ ቁፅፅር ወፍሪ መዓልታዊ በፃሒ 
ትራንስፖርት እቲ ኮሚሽን ኣይተ ዘመድኩን ታደሰ 
ከምዝበልዎ፤ ናብ ክልል ትግራይ 23 ሽሕን 309 
ኩንታል እኽሊ እናተጉዓዓዘ ይርከብ።

 እቲ ዝጎዓዓዝ እኽሊ ኣብ ክልል ትግራይ 
ንዝርከቡ ድጋፍ ንዝደልዩ ወገናት ዝዝርጋሕ ምዃኑ 
ተዛሪቦም።

ሓላፊ ጨንፈር ቤት ፅሕፈት ድሬዳዋ እቲ 
ኮሚሽን ኣይተ ተፈራ መንገሻ ብወገኖም፤ ኣብ 
ጨንፈር መኽዚን ውሽጢ ዝተዋህለለ እኽሊ 
ናብ ሰሜናዊ ክፋል ሃገርና ናይ ምጉዕዓዝ ስራሕ 
"ብዝተሳኽዐ መገዲ እናተሳለጠ ይርከብ" ኢሎም።

እቲ ኣብ መኽዚን ዝተዋህለለ እኽሊ ኣብ 
ልምዓታዊ ሴፍትኔት ንዝተዋፈሩ፣ ብድርቅን 
ካልኦት ፀገማትን ምኽንያት ድጋፍ ንዝደልዩን 
ወገናት ዝዝርጋሕ ምዃኑ ኣመላኺቶም።

መንግስቲ ኣብ ዝሓለፉ ሽዱሽተ ኣዋርሕ 
ብተፈጥሮኣውን ሰብ ሰራሕን ፀገም ድጋፍ ንዝደልዩ 
ሸሞንተ ሚሊዮን ወገናት እኽልን ሃናፂ ምግብን 
ንኽዝርጋሕ ከምዝገበረ 'ውን ተመላኺቱ። 

ወፍሪ ዕቀባ ሓመድን ማይን 



መሰረት ገብረዮሃንስ

ካብ ዝጅመር ክሳብ ዝውዳእ ልቢ ብዘንጠልጥል 
ተግባራት ዝተመልአ ትፅቢት ብዘይተገበረሎም 
ውፅኢት ዝተዓጀበ ፅዋዕ ኣፍሪካ 2023 ተዛዛሙ 
‘ዩ። እቲ ውድደር ሓደ ቢልዮን ዶላር ኣውፂኣ 
ዝደገሰት ኣዳላዊት ሃገር ኮትዲቫር ካብ ዝወደቐትሉ 
ተላዒላ ንመበል ሳልሳይ እዋን ፅዋዕ ኣልዒላ ‘ያ፡፡

ኣብ ኩዕሶ እግሪ ኣፍሪካ ካብ ቀዳማይ ክሳብ 
ሓምሻይ ብርኪ ዝሓዛ ሃገራት ብግዜ ካብቲ 
ወድድር ምስንባቶም ናይ ሎሚ ፅዋዕ ኣፍሪካ 
ኣዳላዊት ሃገር ፅዋዕ ክተልዕል ክኢላ ‘ያ፡፡ ኮትዲቫር 
ፅዋዕ ዘልዓለትሉ መገዲ  ናይ ሎሚ ፅዋዕ ኣፍሪካ 
ዘደንቕ ክገብሮ ክኢሉ ‘ዩ፡፡ ድሕሪ ውድቀት 

ምልዓል ከምዝካኣል ንካልኦት ትምህርቲ ሂቡ ‘ዩ፡፡

እዚ ክኾን ዝኻኣለ ካብ ምድብ ፀወታ 

ጀሚሩ ክሳብ ፅዋዕ ዘልዐልሉ  ሕድ ሕድ ፀወታ 

ዝገጠሞም ጉዳይ ‘ዩ፡፡ ኮትዲቫር ኣብ መኽፈቲ 

ናይ መጀመርያ ምድብ ፀወታ ተጋጣሚኣ  ጊኒ 2ን0  

ስዒራ ኣጀማማርኣ ዝፀበቐ እንተነበረ ‘ውን  ቀፂሉ 
ተኸታታሊ ክልተ ፀወታታት ዝገጠማ ስዕረት ግና 
ንተፃወታ ዘዳኻመ ‘ዩ ነይሩ፡፡ ብናይጀርያ 1ን0 
ከምኡ ‘ውን ኢኳቶሪያል ጊኒ 4ን0 ብዝኾነ ውፅኢት 
ዘደንግፅ ስዕረት ዘጋጠማ ኮትዲቫር ኣኺልዋ 
እንተተብሃለ ‘ውን ኣብ ዙር ኣውዲቕኻ ምሕላፍ 

መኣርግ ገ/ሄር

ሃገርና ናይ ብዙሓት ብሄራት ብሄረሰባትን 
ህዝቢታትን ሙዝየም ተባሂላ ትፍለጥ፡፡  እዞም 
ብሄራት ብሄረሰባትን ህዝቢታትን  ዝተፈላለዩ ባህልት 
ክብርታትን ዘለዎም እንትኾኑ እዞም ባህላዊ ክብርታት 
እዚኦም ብርክት ዝበሉ ረብሓ ዘለዎም ‘ዮም፡፡ 
ካብዚኦም ጎንፂ ንምፍታሕ ዘገልግሉ ባህላዊ ፀጋታት 
ብምህላዎም ኣብታ ሃገር  ብርክት ዝበሉ ጎንፂታት 
ብሰላማዊ መንገዲ ንምፍታሕ እናጠቐሙ ‘ዮም፡፡ 

ናይዞም ከምዚኦም ዝበሉ ባህላዊ ስነሰርዓት 
ኣፈታትሓ ጎንፂታት በዓል ዋና ካብዝኾኑ ሓደ  
ብሄረሰብ ሲዳማ’ዩ፡፡ ህዝቢ ሲዳማ ካብ ጥንቲ 
ጀሚሩ ክምረሐሉን ክማሓደረሉን ዝነበረን ንዘመናት 
ሓልዩ ዘፅነሖም ባህላዊ ትካላት ፣ ልማዳዊ ኣሳራርሓን 
እምነትን ስርዓታት ኣለዎ፡፡   

ካብዚኦም ምምሕዳርን ፍርድን፣ ምፍታሕ 
ጎንፅታት፣ ባህላዊ ሕግን ስርዓትን፣ ትካል ሉዋ፣ ከምኡ 
‘ውን ኣብ ግዜ ሓዘንን ሓጎስን ዝጥቀሙሉ ባህላዊ 
ፀወታታት መሳርሒ ሙዚቃ፣ ባህላዊ ኣከዳድናን፣ 
ቀመር ዓውደ ኣዋርሕ፣ ኣቆፃፅራ መዓልታትን ኣዋርሕን 
ከምኡ’ውን መዓልቲ ለውጢ ዘመን “ፍቼ” ከም ኣብነት 
ይጥቀሱ፡፡ 

እቶም ጎንፂታት ብሰላማዊ መንገዲ ንምፍታሕ 
ከም ቁልፊ ስርዓት ዝቑፀረሉ ባህላዊ ስርዓት ኣፈታትሓ 
ጎንፅታት ብሄረ ሲዳማ ከምዝኾነ ዝተማላኸተሉ 
ንዘመናት ኣብ ጥቕሚ ካብዝዋዕሉ ባህላዊ ኣፈታትሓ 
ሃገር በቖል  ካብዝኾኑ ፀጋታት ኣብዚ ፅሑፍ እዚ 
ንምርኣይ ‘ዩ፡፡ ብዛዕባ እዚ ኣብ ቀረባ እዋን ነዚ ባህላዊ 
ክብርታት ዝገልፅ መፅሓፍ ዝፀሓፉ ዶክተር ኣራሶ 
ገረመው ነዚ ፅሑፍ እዚ ተጠቒምናሉ ኣለና።

ኣራርሳ ገረመው (ዶ/ር) ካብ ዩኒቨርሲቲ ሃዋሳ 
ብስነ-ቁጠባ ትምህርቲ ናይ መጀመርታ ዲግሪ፣ ካብ 
ኢቫንጀሊካል ቲዮሎጂ ኮሌጅ ብስነ-መለኮት ናይ 
መጀመርታ ዲግሪ፣ ካብ ዩኒቨርስቲ ሃዋሳ ብኮኦፐሬቲቭ 

መኣዲ ጥበብ

ስፖርት

ብቤት ሕትመት ብርሃንን ሰላምን ተሓቲሙ

ኮትዲቫር ካብ ውድቀት ብምልዓል ዝነገሰትሉ ፅዋዕ ኣፍሪካ 

ዴቬሎፕመንት ማስተርስ ዲግሪ ከምኡ ‘ውን ካብ 
ቪዥን ኢንተርናሽናል ካሊፎርንያ ኣሜሪካ ፒኤችዲ 
ዲግሪ ረኺቦም ‘ዮም። ኣብዚ ሕዚ እዋን ሓላፊ ቤት 
ፅሕፈት ፋይናንስ ብሄራዊ ክልላዊ መንግስቲ ሲዳማ 
ኮይኖም እናገልገሉ እንትኾኑ፣ ወለዶ ብኹለመዳያዊ 
ዕቤት ክብልፅግ ካብ ዝነጥፉ ሓደ ‘ዮም፡፡ 

ኣራርሶ (ዶክተር) “ኣፊኒ” ብዝተባህለ መፅሓፎም 
ከምዘብርህዎ፤ “ኣፊኒ” ወይ ቃል ብቓሉ “ሰሚዕኹም 
ዶ?” እናተባህለ ኣብ ባህላዊ ስነ-ስርዓት ብሄረ ሲዳማ 
ኣብ ባይቶ ዝስረሐሉ ባህላዊ ስርዓት ናይ ባይቶ 
ተዓደምቲ ዝጠያየቕሉ  ጥበባዊ ከይዲ ዘለዎ ዘደንቕ 
መስርሕ ባህላዊ ናይ ሰላም ክብርታት ‘ዩ፡፡ እዚ ናይ 
ትማሊ ዘጉልህ ንሕዚ  ጥንቓቐ ከትገብር ዝገብረካ 
ንፅባሕ ትኹረት ዝህብ  መትከል ምሃብን ምቕባልን 
ዘማዕብል ባህሊ ምዃኑ የረድኡ።

ኣብ ምፍታሕ ከይዲ እቶም ጎንፂታት ናይቲ ሸንጎ 

ተሰብሰብቲ “ሰሚዕኹም ዶ?” እናተባህለ ነቲ ጉዳይ 
ኣቓልቦ ንምሃብ፣ ብልቢ ንምስምማዕ እቲ ዘተ ካብ 
መስመር ወፃኢ ንኸይኸውን ካብ ስምዒት ንምክልኻልን 
ሓቂ ንምድላይን ዝጥቀመሉ ስርዓተ ምፍታሕ ጎንፅታት 
‘ዩ።  ናብ ጎንፂ ዘብፅሑ ነገራት ማለት ንሕድሕድካ 
ብሓሳብ ዘይምድምማፅን ዘይምስምዕማዕን እንትህሉ 
ሰርዓት “ኣፊኒ” እቲ ጉዳይ ግቡእ ግዜ ወሲዱ ብምሕሳብ 
ንምፍታሕ ዝጠቕም ምዃኑ  ኣብ መፅሓፎም ኣስፊሮሞ 
‘ዮም፡፡ 

ብመሰረት መብርሂ ኣራሶ (ዶ/ር)፤ ስርዓት ኣፊኒ  
ትካል ‘ዩ። ግዜን ቦታን ዝሓዘ ክብርታት ‘ዩ። ኣፊኒ 
ብህዝቢ ሲዳማ ዝፍለጥን ዝኽበርን ‘ዩ። ኩሉ ነቲ 
ስርዓት ክግዛእ ዝገብር ‘ዩ፡፡ ነቲ ትውፊት ካብ ወለዶ 
ናብ ወለዶ ብምሕላው ኩሉ ሰብ ኣብ ትሕቲ እቲ 
ስርዓት ከም ዝግዛእ ዝገብር ክብሪ ‘ዩ። 

ኣፊኒ ትካል ‘ዩ ክባሃል እንተሎ ስሩዕ ቤት ፅሕፈት 
ወይ ቢሮ ሃልይዎን ዝተቖፀረ ሰብን ዘለዎ ትካል ዘይኮነስ 

ዝሳዓረትሉ ተኣምር ተንጠልጢላ ነይራ ‘ያ። 
ኣብ ዙር ኣውዲቕኻ ምሕላፍ ናይ 2021 

ቻምፒዮና  ኹሉ ምድብ ፀወታ ዝሳዓረት ሴኔጋል 
ብምስዓሮም ተስፈኦም ልዕል ክብሉ ክኢሉ ‘ዩ። 
ድሕሪ እዚ ጠጠው ዘብሎም  ኣይተረኸበን፡፡ 
ርብዒ ፍፃሜን፣ ፍርቂ ፍፃመ ወሰንቲ ፀወታታት 
ካብ ምምራሕ ተላዓሎም ተስፋ ከይቆርፁ ክሳብ 
መጨረሻ ደቒቓ ብምግጣም እቲ ፅዋዕ ኣብ 
ሜደኦም ከትርፉ ክኢሎም ‘ዮም፡፡ 

ኮትዲቫር ቅድሚ ኣርባዓ ዓመታት 1984 
ኣዳለዊት ኣብ ዝነበረት ፅዋዕ ኣፍሪካ ሰዓሪት 
ብዘይምዃና ብዙሓት ደገፍቶም ዘበሳጨወ 
እንተነበረ ‘ውን ኸዚ ኣብ ሜደኦም ናይ ኣህጉር 
ዓብይ ፅዋዕ  ኣብ ሃገሮም ምትራፎም ሕልሞም 
ተሳኺዑ ‘ዩ፡፡ ኮትዲቫውያን ብቡዝሓት ብሉፅ 
ፅዋዕ ኣፍሪካ ከምዝኾነ ዝተመስከረሉ ምድላዎም 
ምስ ዓወት እንትገጥም ድማ ኣብ ውድደር ታሪኽ 
ዘይርሰዖም  ክብረወሰንን ታሪኻትን ተራዮም 
‘ዮም። ኣብ 52 ፀወታታት 119 ሽቶታት ተመዝጊቦም 
ሓድሽ ናይ ክብረወሰን ፅዋዕ ኣፍሪካ ኣመሓይሾም 
‘ዮም፡፡ 24 ሃገራት ኣብ ፅዋዕ ኣፍሪካ  ምስታፍ 
ካብ ዝጅመሩ  ብዙሓት ሽቶ ዝተቖፀረ ኣብ ግብፂ 
2017 ፅዋዕ እንትኾን 102 ሽቶታት ጥራሕ  ‘ዮም 
ዝተቖፀሩ። 

ፅዋዕ ኣፍሪካ ፍፃመ ስዒቡ ክሳብ ርብዒ ፍፃመ 
ዘደንቕ ጉዕዞ ዝነበራ ኢኳቶሪያል ጊኒ ኤሚሊዮ 

ሱይ  ሓሙሽተ ሽቶታት ኣብ መረብ ብምዕራፍ 
ናይቲ ውድድር ኮኾብ ሽቶ ኣቑፂሪ ኾይኑ ናይ 
ወርቂ ጫማ ወሲዱ ‘ዩ፡፡ ብተመሳሳሊ ሳልሳይ 
ብርኪ ሒዛ ዝዛዘመት ደቡብ ኣፍሪካ  ሓላዊ ማዕፆ 
ሮንዌን ዊሊያምስ ናይቲ ውድድር ኮኾብ ሓላዊ 
ማዕፆ ብምባል ናይ ወርቂ ጓንት ተሸላሚ ክኾን 
ክኢሉ ‘ዩ፡፡ ካብ 7 ፀወታታት በቶም ሓሙሽተ 

ሽቶ ዘይተቖፀረሉ እዚ ሓላዊ ማዕፆ ካብ ሓሙሽተ 
መፍለይ ሽቶ እተን ኣርባዕተ ብምድሓን ኣብ ፅዋዕ 
ኣፍሪካ ሓዱሽ ታሪኽ ከምዝሰርሐ ዝፍለጥ ‘ዩ፡፡ 

ናይ ፍፃመ ተናሓናሒት ናይጀርያ ድማ 
ብኣምበልነት ዝመርሐ ዊሊያም ትሮስት ኢኮንግ  
ድማ ናይቲ ውድድር ኮኾብ ብምዃን ናይ ወርቂ 
ኩዕሶ ወሲዱ ‘ዩ፡፡ 

ኢመደበኛ ብዝኾነ መንገዲ ዝሰርሕ ኮይኑ ኮይኑ 
ግና ኣሰራርሓኡ ንኹሉ ግልፂን ፍትሓውን ብዝኾነ 
ኣካይዳ ጎንፂ ዝፈትሕ ትካል ብምዃኑ ‘ዩ። ኣፊን ቦታ 
‘ዩ እንትበሃል፣ ስርዓት ኣፊኒ ዝካየደሉ ግዜን ቦታን 
ነዚ ስያመ ስለዝሓዘ ‘ዩ። ኣፊኒ ስርዓት፣ ትካል ከምኡ 
‘ውን ቦታ ዘመልክት ‘ዩ፡፡ ኣፊኒ  ናይ ስኽነት መልክዕ 
ዘለዎ ብምስትውዓልን ምትንታንን ፀገማት ብስኒትን 
ብሓባርን ናይ ምፍታሕ ዓቕሚ ከም ዘለዎ ኣብቲ 
መፅሓፍ ተሓቢሩ ‘ዩ፡፡ ባህላዊ ስርዓት ኣፊኒ ዘጋጥሙ 
ፀገማት ብህድኣትን ስኒትን ተዳማሚፅካ ምፍታሕ ‘ዩ፡፡ 

ፍሉይ መግለፂታት ባህሊ ሲዳማ ማለት ከም 
ፍቼ-ጫምባላላ (ኣካባብራ ሓድሽ ዓመት) ስነ-ስርዓት 
ሉዋን ካልእ ብዙሕ ባህላዊ ክብርታትን ማሕበራዊ 
ኣሰራርሓታትን ዘለዎ ኮይኑ ኣዝዩ ሃብታም ‘ዩ። ኣፊኒ 
ኣብ ህዝቢ ሲዳማ ዓቢዪ ትርጉምን ቦታን ኣለዎ። 
ስርዓት ኣፊኒ ኣብ ዕለታዊ ህይወት ሲዳማ ኣብ መስርሕ 
ምፍታሕ ጎንፅታትን ህንፀት ሰላምን ታሪኻዊን ዝወዓለ  
ብሰፊሑ ዝጥቀመሉ ባህላዊ ስርዓት ‘ዩ።

ከምቲ ኣብቲ መፅሓፍ ዝተጠቐሰ ናይ ኣፊኒ 
ቐንዲ ጉዳይ ኣብ ባህሊ ሲዳማ ብቐንዱ ብሓባር 
ምንባር፣ ክብርታት ብምሕላው ምርድዳእ፣ 
ይቕሬታን ዕርቅን ዘማዕብል መድረኽ ‘ዩ። ሰላማዊ፣ 
ግልፅን ዲሞክራሲያውን ዘተ ብምክያድ ተሳትፎን 
ፍትሓውነትን ‘ውን የስፋሕፍሕ። ኣፊኒ ናይ መወዳእታ 
ዕላማ ኣብ ኩሉ ጉዳያት ኣብ ስምምዕነት ምብፃሕ ‘ዩ።

ስርዓት ኣፊኒ ልክዕ ከም ታሪኽ ብሄረ ሲዳማ፣ 
ሃገራዊ መንነት፣ ቋንቋን ዝተፈላለዩ ባህላዊ መንነት፣ 
ንነዊሕ እዋን ዝፀንሕ ተርእዮ ብምዃኑ  ኣብቲ 
መፅሓፎም ተማላኺቱ ‘ዩ፡፡  ህዝቢ ሲዳማ ኣብ መንጎ 
ሕብረተሰብ ጥዑይ ርክብ ንምክያድን ኣብ ዝኾነ ውሳነ 
ንምብፃሕን ከም ፍሉይ መሳርሒ ይጥቀመሉ። ኣብ 
ከምዚ ኩነታት እቲ ዘተ ወይ ዕላል ብባህላዊ መራሕቲ 
ወይ ሽማግለታት ብማሕበራዊ ደረጅኦም ልዑል 
ደረጃን ክብርን ብዝወሃቦም ይከናወን። ብዘይ ኣፊኒ 
ዝኾነ ውሳነ ክውሰድ ኣይከኣልን ‘ዩ።

 “ኣፊኒ” - ባህላዊ ኣፋታትሓ ስነ ስርዓት ጎንፂ ሲዳማ

